
MADUKHAIBO

Chakhun haizi mpaurabo zengmane runna makgei, chahkhun zengmane sauzi 
saulo chiubo sitamluwei.

Nagamai hai kalungbo zai tamrit bammei, tazat hina paupe cheng, di chalad Chalui di 
tamritlei. Haichiuze tamrit bamdi tazat hina zengmane pathaulurabo “Kinbokhuang” 
(Naga Heritage Studies) Chiubokhuang SCERT ne kampadlei.

Nagamai hai pazat-zat khun tamrit bammai, tazat hina paupe cheng, di chalad chalui 
di tamritlei. Haichiuze tamrit bamdi tazat hina zengmane wa kamkung bamdeng, 
2018 bokum gane churauki hina class 1 gane thinta mira, di Class VI to Class VIII 
2019 gane thinta mira Nagaland Government ne chapkhaibi, di tunhoi thinkinbo 
“kinbokhuang” hina SCERT ne kam kasanra chapkhaibo hai changam kadibowei.

Haibo khaung kinkalu gane nahmai kakeng paliu zai-ali wisanlura, tacsmn kamazaibo 
padlura, pating thinsilura, chanam ga paliu lung khaibo, di chamchangbo bamlura 
agunyei.

Kinbokhuang (Naga Heritage Studies)taliu kakhai Department ga katheng kadimai, 
Assistant Language Officer, Language Assistant, di LDA-cum-Computer Assistant 
(Liangmai) pakhauna tu kamchariuwei.

(N. WIZABO)

I Tuhoi Natu Thonbam

KATIRABO DUN:
1.	 Luipuak kakinboga chakhun tanze kindiamdiam, pakhun pathau, di pakhun ma ngang 

masukbo khun pathausiakze kinlo.
2.	 Chaladkeng kasanbo katiluze sizi nagu tachamriang rammaiga thinlo.
3.	 Luipuak silurabo siam maninglo.
4.	 Luipuak keng siakbo silo.
5.	 Kamaniubo luipuak keng gane kaklo.

Lungsasibo Tingwang:
I tuhoi natu thonziu bammei.
Nang aleng wa kadendiakbo donniu
Kawiphizeng pikiura situ
 I khunnang lakgei.

I tuhoi natu thonziu bammei.
Apum masang, achun ringnga situ
I khunnang lakgei.

I tuhoi natu thonziu bammei.
Apum thiuniubo hamirabo situ
I khunnang lakgei.

I tuhoi natu thonziu bammei.
Chakhiu-chalan ngausanrabo situ
I khunnang lakgei.

I natu thonziu bammei delosai, 
Aten thiulukabui, di
Thiusanrabo wan kabambo dunniu.

Rapiu I natu thonziu bammei, delosai,
Nang wadaukhatdi atu phutkhaimi
Kamakbo dunniu.

TACHAMKENG RAMMAI
1.	 Kawiphizeng	 :	 Angamkam kawibo zengmane chaphizeng kawibo ngaurabo, 
			   di ngaukalubo
2. 	Masang	 :	 Thiuniu bamze wipat kasubo
3. 	Ringnga	 :	 Tachunkawibo
4. 	Chakhiu chalan	 :	 Chakhiu hina
5. 	Donniu	 :	 Sizengmane

KAMRABO RAMMAI

A.	 Kamaniubo cham rammai kaklo.
1.	 Luipuakpiu Tingwang tu thonra detu khunnang kalak gulo?
2.	 Dezengmane luipuakpiu Tingwang tu kathon gulo?
3.	 “Rapiu I natu thonziu bammei delosai Nang wadaukhatdi atu phutkhai mimak”
	 Haibo chamriang kania ga nang dekeng sikalu gulo?
4.	 Haibo luipuak ga nang decham sikalu gulo?

B. Pahangga raukhai ka-mbambo chaladkeng rammai luipuak ga phuiziu ka-
nzunbo lad ga rit taruang khailo.

a) Lungsasibo				    tachunkawibo
b) Kawiphizeng				    kamkangambo
c) Ringnga					    Thiuniu bamziu wipatbo
d) Thiulukabui 				    kakungbo
e) Masang					    tathun kangoubo

C. Chalad kasanbo siluze chaladriang kampat khailo.
a. Lungsasibo 	 b. Kawiphizeng           c. Ringnga          
d. thiulukabuibo	 e. Masang

D.	 Phangga pabam kamaruangga rouphui khailo

I ___________machan 
kalubo zengne thonbam 

bammei.

I ____________wa 
kamanam bozengmane 

thon bammei

I  _________________
bamziu zira ngou kalubo 

zengmane thonne.

I niu thonziu bamme 
__________ kabambo zeng 

mane

I _________ wa kangou 
bozengmane thon bamme

I apui ____________ kabam 
bozengmane thon bammei

I natu thonziu bamme 
__________ machang na

Thonziu 
kabambo 
lunlung

E.  Pabau sum kampat luziu pahangga kabambo ladkeng thinziu akhan lulo. 
Chiuziu nliu na nde maning go class ga dinkhailo.
a. 	 Kamkacheriubo pipad khatdi thonkiubo chiubo pakeng sum hai naimachang 

lunlungga bammak doukalakbo bolam ga dinkhailo.
b. 	 Nang thonkiubo zai ali phung pazut bamsai  nringting wisan lunei chiu malum 

ma? 

F.	 Makumluze raukhailo.
Haibo luipuak gane aliu wa maningpat khaineisai Tingwang ra aliu Pakhuga wa 
kakhengbo runna makze aliu leng wa kakeng kamdiak mbammei. Aliu Patu thon 
mangaimi mibo dedelo? Nang makumpat kalubo hina raupat khailo.

Chali Kathiubo Racham Rammai

Tanpena mmangphiga patamai tu 
mazang ntauze simai leng mma 
magabam. Pa mma maga kamachang 
pa nda nnabolun pakiluang nnam 
poinaga kalungbo tingtu   maningtau 

tauze  bam. Pakhuga  tuhoi  lunlung 
deziuga  kalimi  gulo. Tuhoira  gas   
stove, makungbung (refrigerator) 
kari, mibin, TV, di champaubung 
(mobile) haichiubo runna makze wa 
kamasiubo nia kakeng thinbam. Tuhoi 
palunlung papuipiu ngaukhai sai 
panai suang kaha thiu rabowei. Pa wa 
maning chu kabamga pata nnathubo 
pui Thunsuliu “Ape nang nnabolun 
mma magatiuzing zing guma?” ze 
maniu maraphak khaibi. “Chia maga 
tiuzing zing gune” ze kakkhai. “Chiu 
pop-corn, iche cream, di tiutiubo?” 
“Sizi ra aliu kin gara kampat makgei ze 
kakdai bi. Mmabum maga kalubo paliu 
bin machin thiumak raleng tasingpak 

KATIRABO DUN:
1.	 Tadun kakin ga maine nakhun simasan lura kinlo, kin kalun, makdi kin mani zumi makze kinlo.
2.	 Chalad nang simak kasabo rammai paracham padum hinaga kaheo ze phiulo.
3.	 Din akhanrabo ga nphinmai di kaladdinmai tu mazang akhanlo.
4.	 Kamaniubo chamtu rau chamkak bozi pathausiakze raukhailo.
5.	 Chaladkeng kasanbo nang sikalubo rammai nang ne kamasingbo chamriangga raulo.
6.	 Chapan khangniania thiuze tadun tin kathiuga chakang thiuze zaukhailo.
7.	 Hamai dadau, di thaidau lunlung ga menia kakambo, menia khat kakamboga pasiam wi 

nkiudiangmai, di wa kam kasimai haichiubo lamga de katambo bammi gulo maning kada khailo.
8.	 Chaladkeng pathaubo rammai thinze wakhat lamga tu masingze nang makum siam khaize 

raupat khailo.

ne mmabum ga ti luze khebi. “Alau” 
chiuze namaidung mera rio rio mi. 
“Nang haizi saukhu gane katiluzelo” 
chiu “Apiu aleng mma maga lusai 
hachiu luze atu khekhe guwei” ze 
din. Paliu papiu changamkamlu 
kawangbolun paleng de phungwang 
wang go, sikhai nize maniu. Paliu pe 
pa raha dinsu.

“Apiu nnam kakilam chali thiutadze 
malanwang sai aleng charasi tatau, 
makhuidui liap haikumbo rammai 
phungwang wang guwei.” “Ape pa 
dede nia meng zun zun gulou ?” 
“Pa delam mbin meng meng gulo?” 
ze pata kakimai di maniudai. “Pa 
chaheng, changiupin haikumbo nnam 
kakilam zunze wilam-hailam tad run 
kin kinguwei ze paliu pe dinbi. Wania 
zi kangdeziu leng zunzun gulo nang 
sima? Paliu chaban, marui, chagi, di 
wadaugara paliu chunwi misai matum 
di hakhe bibi guwei.

Nda dauting gara wania tu wania 
katam tambo ne nkhiak khiakguwei, 
sichiu botu naliu suangha rabowei. 
Siboting ra rangkang thinmakgei, 
sine chamai rammai wania tu chaban 
makdi tasiu, matai, chagi, di tadui 
khau taloina kumbo khau kuang 
ne rangkang malin thiuze wania tu 
nkhiak khiak guwei. Maningkhai 
matailo taduikhau kuangne matum 

makdi buichang kumbo tudi nkhialu 
luguwei, sizi wa paman kungmanbo 
nia yei. Rangkanggi di rangkanggum 
zira sai saine kawang guwei, adi ga 
Britishmai kawangbo ting gane sizira 
kathinguwei. Sibo ting gara aliu taiki 
di hayei. Dede nia thinmak kasago 
sizi parun runna paleng paleng kamlu 
kathinguwei. Kikhun machang paleng 
leng alin lingtiu, khaurui makut, paleng 
leng charui rui haichiu ze lungguwei. 
Chiudi aliune kamsikalakbo nia, 
matai, tatiupum, taduikhau kuang, 
chagi, di tetagi haikumbo ne tetiu-
teta di wania kaki kam silu makgei. 
Sizengmene sikumbo nia rammai tuzi 
aliu tasiu, marui, kasing haikumbo ne 
thin nkhiak khiakguwei. 
		
Nda dauting   gara paupemai 
tazengning lam chabin bintheng 
thiutad ze meng matai  phungwang 
wangguwei. Sibo ting matai ngau 
kungman. Maluang  taning tadkin 
ze  tazengning – (Assam) lam ne 
metai phung ze paliu chariu thiu wei. 
Konyakmai  ningting mannyei ze apiu 
dindinnei. Paliu kazaikhun chuluze 
kazaidui ne matai kamluze sizi 

phungmeng Assam lam zun zun guwei 
chiu. Aliu Hamai Assam lam meng 
sibo tai tuzi liu chali ze phungwang 
wang guwei chiu. Sibo ting Hamai 
rangkang thinmakbo zengmene paliu 
kalang (kalangriang) chakhat ne wa 
pi kalubo nia di kasing chapai ne thiu 
kalubo, tagutsi, di matiniu, matum, di 
marui haikumbo ne Assam lam meng 
thin chali thiu thiu guwei chiu.

Aliu kidamai tazengning lam meng 
chagipiu, tetagi kui haikumbo liu 
liuguwei. Sizi liuwangze nam ga chagi 
ka akitmai khuga zunkhaize paliu ne 
chaheng changiupin kadam pat tetagi 
ne chapun nia kampat chiu guwei. 
Chali kathiumai tadmariu phin phin ze 
nnam nam ga tetiu telapum, tiuke, di 
taduikhau kuang zunzun yei. Sine aliu 
anam tadkinpat makdi ndanlam mai 
khuga ne sikumbo ngauluwei.

Haikumbo poi poina runna makze 
nam rammai paliu wa thinmak 
kasabodi nchang ze bam. Tania hina 
zi param ram gane ngauluze tania 
rammai kampatluze bam. Aliu nam 
ga chali kampat kasimai, kaluang, 
nkha, takam, di kasing thiu kasimaidi 
bamkam. Chagi ka akitmai, tasing 
siam kam kasimai, tetiu akit kasimai 
di wa zuk kasimai bam khuak. Haibo 
ngam pakhiangna ruangga, tadiu 
kadakmai, chali kakammai, di wa 

kazukmai zi puimaiyei. Piumai haibo 
tin zi tin niu wei.

Kalang kazukbo zi pating thinman, 
di tacheng saimanbo ngammei. 
Kalang kazukbo ngam kakam boga 
chamai riga wakasabo daudau guwei 
bo mai kakimai cheng gara bammei. 
Kalang kazukbo zi atit loi kalubo 
saine zukgei, sichiu maksai alin-tera 
sami miyei bo bam. Kalang kazukbo 
dui, makdi sibonia zi puimai paliu 
pumruang kamak mai kaniabo, makdi 
kadibo suimakgei, kalang zuk maheng 
rabo nia zi maipui ting kamimai ne 
taliupat, makdi kampat rabowei. 
Wagiak kahengbo zi tazai zansiyei. 
Wa zuk maheng rabo nia niatau, 
makdi disai khak khakze saimiyei bo 
bam. Haichiubo gane puimai tingze 
saimitadi wacham hanei sichiu 
kamimai ne wa zuk kamehengbo nia 
zi thin yei. Haichiu ze wa malumbui 
kamakbo tu malumze chakik kasia 
ra wa zuk kamahengbo ngam 
kammakgei. Dadau tingga, kalang, 
makdi wa kakibo zuk mahengze wa 
kateziabo daurabo suang ra liulu tata 
guwei. Wagiak hina ruangga kalang 
(kalangpha) zuk maheng kalubozi 
ngaukung, di pamandi kung yei 
kakibo langphak suangdi. Hamai wa 
kazukbo piu (chapiu) zi tasingbang gi, 
chapiuniu, charapin, di singmin hai 
pakhiangna tathin suang kalubodui 

khai tabut, mang tabut khai tabutze 
kalang kazukbo piu kampatlei. Wagiak 
katamtambo kamrabo ga pa tabut 
katam tambo thinyei. Kalangphak 
zi pazukduiga malut madai ma-ngiu 
sumkhailu, phu masanglu, sumkhai 
dai, phumasang chiuze pagiak siakbo 
patluwei. Haichiu ze pagiak siakbo 
pat kalubosai puimai ne chaphai 
tani katam tambo	 dakgei. Puimai 
chali di kamluwei. Aliu gu chali zira 
kammawize wimanlu makgei. 		
	
Chagamniang katiam luze sizi kam-
mpi luze chabin ne palun zi kamkhai 
miyei. 	Haichiu kalubosai chami gane 
sumasangyei.

Mpiumai di paliu kamrabo ngam 
bamkhayei. Paliu zi tadiu dakrabo 
takam, kasing, tasiam siam, chaki 
kathiubo, charinia, di wania kakibo 
kammei. Mpiumai zine tasing, makdi 

kapiu haikumbo ga walun katam tambo 
ruikhai, makdi ginkhai khaiyei. Paliu 
ne nnam tudi guman nyei. Puimai, 
piumai chiubo kamtam sunmakze 
mathiu tatinthiu kaaruangbo tindi 
bam, sizi chalutin kathiubo tin ziyei. 
Tatin tinkiu rabo ting wangmisai 
parammaina mathiuzi tatin thiupu 
miyei. 

Nnakazumai, ting ze malailak 
kamimai, makdi kasa-katamai mi 
maksai matha ntau bamlak nei. Tuhoi 
nlunlung zi ndadau aliu lunlung tu 
nang maning kadaikhaisai wa nnui 
kanibo, di bammei. Tatin thiubuimibo, 
thiubui makha chiubo tingkumriak 
mairigadi ritkakhaibo hayei. Changam 
kamsi kamimai hina paliu puipiu 
tu chalutin thiukha miyei, nangra 
tingmi ze ntura pi tatin tinsan laknei 
chiubo di thiumakgei. Hamai lad ga 
kadinbo haichiubo bammei-“Nang 
tiuze lungneisai kamze tiurabowei.” 
Mai kasuang patze tatin thiu kakhaibo 
samtu maduntiu tulo. Tasing-tadui, 
kadi-charam mali malan tingkai 
masanyei. Napan ga nangtin thiukhai 
kabuibo bam. Mai chariu phizeng tu 
maduntiu tulo.

TACHAMKENG RAMAI
1. 	Taduikhau kuang	: Tadui ga kalungbokhau kuang tiuke ga taduikhau kuang nia 	

		  bam, tabaipum zi taduikhau kuang
2. 	Kateziabo	 :	 Kathiu-Kaniu, Chariu-Kanangbo hina

3. 	Kazaidui	 :	 Matai kahumbodui, Kadising lam gu mataidui
4. 	Zuk	 :	 Chaphai-tani, tasing tatu etc haikumbo tu pagiak kaheng, 
			   keka, tik etc thiumi ra pazuk piu ga sumkhaibo.
5. 	Changiu pin	 :	 Changiu roi ga chagi pamun kamachunbo changiu matin 
			   kamakbo.

KAMRABO RAMMAI
A.	 Kamaniubo rammai chamkaklo

1.	 Tanpena sautu mpau gulo? Pa simaitu de kadin gulo?
2.	 Tanpena nnabolun namai katiubo rammai tiu guma? Katambo delo?
3.	 Ndadauting Nagaland ga rangkang malin ga dene thin chali kathiu gulo?
4.	 Nnam ga wa ngaulakze ndanlam ne thin ka ngutbo denia lo?
5.	 Ndadauting saumai matai kalang gulo Nagalang ga? Paliu tai delam kazun 

gulo?
6.	 Hamai nam rammai lunlung ga thinmak kasabo nchang kabam bo pakeng 

raukhailo.
7.	 Ndadauting Hamai de ladkeng thin ze kalung gulo?
8.	 Ndadauting dede zi piumai ngam, di dede zi puimai ngam lo? 

B. Pahangga karaubo chaladriang rammai pathau ma pathau maklo.
a. Rangkanggi di rangkanggum zira British mai wang kalubo saine thinnei.
b. Kalang kazukbo zi atit loi kalubo saine zukgei.
c. Tanpena pa mma chemiga maga susai pa nna bolun tu maning tou mimi yei.
d. Nnamai paliu pui/piu tu chelu ga chengam nkha yei.
e. Tanpena piu chabin thiu tad maran nei.
f. Npui nnamai ronna kalang zuk maheng rabonia zi taliu rabowei.
g. Nagamai piumai chengam pakhinag na kam suiyei.
h. Nda karai lungwang kemi aliu naga maira mali malan ziu lung liuyei.

C.	 Paracham gane chamkeng khat kadaluze rauphuilo:
a.	 Kalangphai, makdi chaphai ga pagiak patra kakambo zi _______________
b.	 Chagam ne kam kalubo tadui, makdi wakhatdi khatdi khairabo nia _________
c.	 Chagi ne chaheng, changiu etc kakam mai __________
d.	 Rangkang gi, makdi rangkang gum ne wania liu, di chaphizeng kakhebo zi 

__________
e.	 Pabam khat gane kadiubobam lam kameng __________
f. 	 Tazai kumbo giak zi __________

D.	 Pathaubo chamkeng rittasilo:
Ndadauting.
1. 	 Hamai wa kachang kamakbo tu kamalumbozi
   	 a. Chali kathiubo
	 b. Khaurui kamakut 		
	 c. wakazuk 
2. 	 Taduikhau kuang zi wa pawut kabam gane liulu kabuibo zi
	 a. Tetiu khat
	 b. Chali khat
	 c. Matum khat
3. 	 Tasingbang gi, paniu, charapin, singmin haibo rammai ne kakambo zi
   	 a. Chaki
	 b. Kalang zukpiu
	 c. Chali
4. 	 Chakithiu, nnamtu guman, tadiu nia di kasing haikumbo rammai kamrabo zi
   	 a. Mpiumai
	 b. Mpuimai
	 c. Chamai mathiu
5. 	 Nang mai chariuze kasuang kapatbo man maduntiu tulo bozi
   	 a. Thaidauting
	 b. Ndadauting	
	 c. Paupeting

E. Chalad kasan sikalubo dung niu chaladriang kampat khailo.

Paman kakungbo           kateziabo           kazaidui            Zuk              Changiu pin

F . Chapam khangnia makdi pabau sum kamlu aralo:

a.		 Ndadau Hamai lunlung, di thaidau Nagaland ga kalungmai lunlung maning 
		 kadakhailo.                
	 Maning kada kalubo keng 5 raukhailo.
     1.
	 2.
	 3.
	 4.
	 5.
   b. Makum luze akhan khailo.
	 Apemai kin Nagaland ga changam khattu kam nsisiakze kakambo ngam 

thiumak chiudi thaidau ra sichiubo bam, sizi dede ngamlo?
  c. Ndagu lunlung gu kawibo tuhoi lunlung ga di aliu katirabo makdi ali rabo 

rammai zi nde kumbo simak sai salo makdi ndechiuziu aliu sikum botu ali 
kadai luralo.

Ngoimana Makdi Awoimana

Nagaland ga nnam poina Pangti 
zi pazan tadsui bam. Pangti ronna 
makze Ngoimana ze Changtongya, 
Longleng di Peren district gadi 
padung thiuziu wang wang yei. Sine 
Ngoimana dung tu thun nyei.    Takum 
machang Ngoimana sangsang 

linwang bamnimanbo diyei. Haibo 
thina Africa lam linwang mi kamakga 
takum machang Pangti ga  khatdi 
Changtongya, Longleng di peren 
District ga pahun khatnega wang 
paliu mathak thiuze bamkhai khaiyei. 
Haibo thina paliu ka mbombo Siberia 

KATIRABO DUN:
1.	 Tadun kakin ga kinsau naknak makze kin, di chaladkeng kinmau makze kinlo.
2.	 Nang simak daukalakbo cham rammai paraha ga phiu phuilo.
3.	 Nangphinmai, di kaladdinmai tu mazang akhan rabo chamzi din akhanlo.
4.	 Kamaniubo tu rau chamkakbo rammai pathausiakze raulo.
5.	 chaladkeng kasanbo rammai silo, di sizi nanggu tachamriangga thinkhailo
6.	 Maitu khat thiuze charuang ngam ga suizaulo, maileng wa ka nziubo kamkherabo siam thinlo, 

di chakang thiuze tasi kakatibo siam ga muisanrabo siam kamlo.
7.	 Ahungzeng ga nkankhau karingriang tu gumkhe, di pize situ lungbamrabo pawut silo.
8.	 Param parammaina nkankhau karingriang tu chalai khaize kagumbo ngam tuzi wisanlura 

kamlo.

kadi lamne Nagaland pakhiangnaga 
wang wang-yei chiudi Pangti ram zine 
paliu dung kengkathubo dung tu paliu 
giang thiu kabambo rau ka mbambo 
raha ngauluwei. Ngoimana zan 
scientific zan gasai Falco Amurensis. 
Ngoimana zi Falcon kidungmai yei 
(pariang karui).  Ngoimana paliu 
dungdi thiuze India, di Arabian duidi 
tu linkinze Africa tingrunlam tatheting 
ga lungzat khaira kawangbowei. Thina 
pakhiangna ruangga paliu bamlize 
lin mathengthu. Takum khat lungga 

paliu bamlize lin kapunbo kms 22,000 
linyei. Thina haizi wa kamasiubo 
thina khatlei delosai pakak poina 
wakhatga lungkhaira zengmene lin 
madiu manze duidi  linkin, di linsau 
makze chun tamiu tadi lin kalu 
zengmene. Takum machang  paliu 
Chagahiuga haiga kawangbo zira 

paliu bam Africa tu linzun kamakga 
mathakzatze paliuzeng tanlura, 
di paliu mathak thiukakhaibo ma 
nkiu  kakhaibowei.  Pating katheng 
Pangtimai chakhau, thina tu akhirabo 
thak simakze manam runkatiubo gane 
paliugu pa ngut/taman thiuze bam. 
Thina haizi makhing makze agiuman, 
di nkiuze singke kanaboga tauzibo 
gane manam karunmaine kamsat 
mathiumi. Pangtimai ne haibo thina tu 
kamsat mathiuze mailung kamakbodi 
thiukhaimi bowei.

Haichiu khaimi tadi paliu haibo thina 
tu gumkheze pi siga bamrabo paliu 
maningtaulu.  Wokha district khatdi 
kakibo district rammai ga Ngoimana 
tu kamsatmi makra tatin matanze 
thiukhai. Tatin haichiu:
1. 	 Nature Education: Awanzengga 

tingkai-tingriu, tasing-tadui, 
chakhau-thina etc. Haitu ka akhibo 
tin thiubam.

2. 	 Amur Falcon Eco club: Ngoimana 
tu kamsatmak zingze akhirabo 
chamaibau phungsumi.

3. Scientific study of birds: Thina 
lunlung alitu matadze paliu tupi 
lung kingpatrabo siam kamlu, di 
haibo lamga Nnam Madui hina tu 
hiamze Ngoimana tu kiaptiu, di 
kamluze zuntiubo di khamzingmi.  

TACHAMKENG RAMMAI
1. 	 Bamli	 :	Pabam bam kakalibo ; bamkhat gane kakibo bam ga bamkamibo.
2. 	 Linkapun	 :	Palam makdi pa mpui tu luize kalinbo.
3. 	 Kamasiubo	:	Wa katambo, wadaukhatdi ngaumatai kamakbo, makdi simatai 
			   kamakbo.
4. 	 Pa ngwat	 :	Nabin ga, makdi maibin ga rangkang, makdi wa kaki kawangbo.
5. 	 Makhing	 :	Agiu kamakbo .

Thina hina tu kamkatiumai tu silura 
chamai tadmariuze sizi khamzing 
bam. 

Pangtimai Ngoimana tu kamriam 
kabam gane malanze situ ka akhimai 
thiulu. Takum 2013 ga Pangti zi adiga 
linrun kawang thina leng pabam 
pathaubo bam. Haichiubo gane 
Pangti tuzi Ngoimana gu namdi 
chiuze kukhai mbam.  Ngoimana tu 
gum akhikhaira Indiamai chakhau 
karingriang tu kagumbo takum 1972 
zai gane khunkhe bam.

Thainai nang wang Pangti ram 
tu ngaukhaisai dadau thina tu 
kiap katiumai lunglize thina tu ka-

akhimai thiuze Ngoimana kabambo 
ting pathinna situ akhitanze bam. 
Patingkak poina gane Pangtimai 
thina tu kamkasatbo thiutazing mi. 
Haichiubo zi paliu tin ga paliuran 
kakhaibo zansiyei.

Pangtimai ali gane sikalubo paliu 
wa maksai daukalakbo bamze sizi 
pisikhai bisai parammaina paliu 
lung wa pathauga kalikhailu luwei. 
Thainaira Pangti zi chabin kathiumai 
machunbo bam, di thina tu phui 
kanimai kadi pakhiangna lamna 
adiga wangze Ngoimana taukabam tu 
phuibam.

KAMRABO RAMMAI
A.	 Kamaniubo rammai kaklo:
	 1. Pangti ram dede pazan katad gulo?
	 2. Pangti ram dega kabam gulo ?
	 3. Ngoimana dechiubo thinalo?
	 4 Pangti ga ronna makge kadiu bo nam dede ga di ngoimana kawang gulo?   
	 5. Dezengmane Ngoimana Pangti ga sairiam makengmi gulo ?
	 6. Ngoimana tu gum akhi kakhaibo ngam dedelo? 
	 7. Pangtinam racham ganiu nde silu gulo?
	 8. Ndekam ziu ngoimana pangtinam ga wangziu pamalan ga chariu khai gulo?

B.	 Rau ka mbambo cham rammai zi pathauma pathaumaklo? Pathauga 
raukhailo:
1.	 Ngoimana zi  thina kadibo, sizi wakhau  kaki tu  minkatiu bo thinayei 

____________.
2.	 Ngoimana N ginhiu machang Pangti ga pakak khat bamkhaira wang wang-

yei ______.
3.	 Ngoimana lungkarunbo Siberia ga pamalan thiukhaimi ________.
4. 	 Pangti rammai Ngoimana tu akhikhebo zi paliu lunlung chengyei _________.
5.	 Manam karunmai thina rammai tu ka akhimai thiumi ________.
6.	 Pangti ga Ngoimana wang bammakeng kathubo rau ka mbambo churau 

ngaulu ______.
7.	 Amur falcon clubs rammai phungsu kakhaibozi Ngoimana poina nkakpat 

makengra  zengmaneyei ________. 
8.	 Ngoimana rammai tu kamlurabo kungchang kungyei. Singkuroi lam taumi 

mibo  zengmane _____

C.	 Paraha ga haibo cham rammaizi dechiubo chamriang ga rau nbam gulo?
1. Ngoimana zi siam tadi tanman.
	 ____________________________________________________________
	 ____________________________________________________________

2. Ngoimana kakeng tu manam karunmaine kamsatmi.
	 ____________________________________________________________
	 ____________________________________________________________

3. Maikhat tudi pize Ngoimana tu kamsattara Pangtimai akhitanmi.
	 ____________________________________________________________
	 ____________________________________________________________
4. Ngoimana tatheting ka alumbo diga bamni.
	 ____________________________________________________________
	 ____________________________________________________________

5. Ngoimana duidi mari ga lin.
	 ____________________________________________________________
	 ____________________________________________________________

6. Ngoimana tu minlu, makdi kamsat chiulanabowei.
	 ____________________________________________________________
	 ____________________________________________________________

7. Pangtimai zi churau sikalumaiyei, di Ngoimana tu gum akhirabo pisikhai.
	 ____________________________________________________________
	 ____________________________________________________________

D. Pabam kamaruang ga rauphui khailo.
1.	 Ngoimana gu schientific zan zira________________
2.	 Pangti tuzi _____________ gu namdi chiuziu kukhai yei.
3.	 Takum machang Ngoimana ______________ linwang bam.
4.	 Pating katheng Pangtimai thina tu ____________ rabo thak simakze kamsat 

mathiumi yei.
5.	 Ngoimana hai thinna pakhiangna ruanga paliu bam lize lin _____________ 

yei.
6.  Pangti namhai tu manamkaron bonam chiuga niu Ngoimana tu _________ 

akhibonam chiu kumiyei.
7.	 Takum machang paliu ________________ ga wang wangyei.
8.	 Thainai ra Pangti ______________Ngoimana tu ka-akhimai nam thiuminei.

E. Chaladkeng pahangga kabambo rammai phuiluze pabam kamaruang ga 
rauphui khailo.

Pabam kalibo             pihamakra              matin                chemaibau                  azai-ali

1. 	 Nnamai hina tu __________ bamra dinkhai yei
2. 	 Pastor niu ________________tu paliumou padre dinkhai yei.
3.	 Nthina kasia ra ___________thiu yei.
4.	 _________kawibo niu ngam lu yei.
5. 	 Aliu tasingbang tu _______________ matan khai maksai sayei.

F. 	 Chalad ara rabo ruangga ntaulo, ntau bamze nkiluang, n wanzeng ga 
nkankhau tu tathak thiu, di manam runze chakhau tu kamsatbo lamga 
nangne chalung kam ka nkhinbo dinlo. Nang siga kamrabo siam rauluze 
ngu class ga nzankhailo.

 	 1. 	 Nthina makdi manam khau tu nde chiuziu gom maksai salo chiubo 		
	 dinkhailo

	  2. 	Tathak kathiumai makdi manam karonmai tu ndechiu ziu paliu lung pi 	
	 kam nkhin ra lo kasia din khailo.

4

Chagau, Nkuangna, di
Chakha lunlibo racham

Aomai Racham

Ndadauting taduikhau rammai chaka 
thiu mawi kinmei bo dindiakgei. 
Paliu zi Chaga, chagau, nkuangna, 
di chakha haimai khangmadai zi 
khatkhat tu mpakpat makgei. Paliu 
kangkhat thiuze changam di kam-
aruangze kin. Chalutin thiurabo 
wan wangsai paliu Hamai cheng 
kumze paliu mahut-hutlei. Mahutze 
chahutmaine khangkhatkhat lutin zi 
kamloikhaimi miyei.

Chahutmai chaga lu meng rabonai 
wangtanglu. Nthin kumze chahutmai 

chaluga chalin marakhai luze chahoi 
khaize tatin tinbam. Haichiuze 
tingdang/nin gang khangmibolun 

KATIRABO DUN:
1.	 Paracham pasau pathauze kinkhailo.
2.	 Paracham pasau sau silo.
3.	 Naphinmai, di kaladdinmai tu mazangze paraha zi nachunga pathauma pathaumak go din-

akhanlo, din ka akhanga namakum ladkeng, di na makum siam thinze din akhanlo.
4.	 Paracham ga tachamkeng rammai chamtu-phrase ladkeng rammai, tachamriang rammai 

rau  ka mbambo pamatun silo.
5.	 Paracham ga nang kamaningbo din, makdi raukhailo nachun makum pisikhailo.
6.	 Raukalun, makdi raumani zumi tulo.
7.	 Nagu tachamriang rammai ga tachamkeng kasanbo nang sikalubo rammai thinze raulo.
8.	 Namakum ladkeng rammai phaze characham rammai dinkhailo.
9.	 Paupe racham kaki sisanlurabo lungchun bamlo.
10.	 Paracham tu chapomne kamlinze chakang ngamga suizaulo.

chaga zi “I wang aliu leng alangra 
wangminei” ze tadmi. Chaga zi chalu 
mpaupiu kasuzengmane pahutmaitu 
katiu kasak alangkherabo thaumi. 
Pa nthindi chaliurau manze kin. 
Haichiubo gane pa pahutmaitu 
katiu kasak tiukawibo alangkhera 
maningkin. Chiudi pa chami 
langkhera kaha zengmane pacheng 
saibize bam. Chakha-chami hatadi 
chaganra parim wimanze langkhe 
tarabonei ze parunna tamtamze 
bam. Haichiu bamze pa wasiam khat 
maning patlu. Pa papom ganiu pangin 
hipatluze pagan ga langtabutkhai 
neize maninglu. Chiuze pangin pagan 
ga langtabutkhai kalubosai chaganzi 
tiukawibo simi.

Pa alangloi kalubosai pachun wisatze 
pahutmaitu asaksura kusinkhai. 
Pahutmai khangsum zi alang kakhebo 
tiunuangluze chagan tiuwimannyei ze 
thunkhai. Paliu khangsum zi chagan 
zi tiuwimannyei, de khaize kalang 
gulo ze sikhainimi. Chaga haichiu 
din. “Chakha-chami wadi haze angin 
khat karioluze kalang guwei” ze dinbi. 
Pa haichiuze paliu khu chamchang 
dinbize paliu suang hami, chiuze 
watheng makze chagan tiuwimannyei 
pasaidi haikumbo gan langkhe dailo 
ze tanuithiu tadmi.

Paliu asakluze pat Chagabo luga tatin 
tinlan. Naimachang Chaga zi pangin 
pahutmai leng langkhe khuakmize 
pangin khatdi hami. Papom runnami. 
Haichiumi tadi Chaga zi pakamai leng 
wa tiukawibo langkherabo lungchun 
phungkin. Pa pakamai tu kakung 
zengmane chaganli ga zuangkhaize 
papom pahutmai leng langkhaimi. 
Haibonai gane ze Chaga zi saikhaimi. 
Chahutmai khangsum zira asakra 
maidi kusunmakze bam. Chiudi paliu 
wan kamarabo khun zine paliutu 
asaksura kakubo kumze paliu asakra 
apaga  wang. Sibonai katiu kasak zi 
tiuwimanze maisuang kaha thiu. Chaga 
kahabo pakamai si, chiudi wa tagiudi 
thiusunmak. Pa mazung tamutra 
tadmigunei ze maning karin bam. 
Chiubam bolun Chakha zi pakuangtu 
phuize marasinmi. Chagapui paphi 
kahabo lang hengmarin kamibo 
pakuangga nkhuang kabam ngaumi. 
Haibonai zi Chaga zi parunna patu 
langkhaimibowei.

“I kasaibonai katang Chagan zi 
tiuwirabowei” ze masuang din mbam. 
Haibo chamzi paliu karaigara wadi 
maning masukkhai sunmakgei: chiudi 
paliu kapiu zai ali atiakze pa chara 
mengbingbowei bodi maningmi. 
Chagau thin tanui thiuze “I haichiuze 

maning tazut kinbowei, pa wakam 
kehemi tagunei” chiumi. Nkuangna 
chalad dintunze pa Chagau zi papi ka-
mpibo zengmaneyei ze nuiphummi. 
Paliu paliu wan kaba luze nuize 
saukiu kalak thiu bammi. Paliu kapiu 
papom ndengkhai kamibo sittu paliu 
wazengdi chakkhaimak. 

Chalu ngam kamrabo sita, paliu kapiu 
sitlam tudi sitaze khangsum zi ka-
nnuine nuize bammi. Paliu haichiuze 
nui kabambolun Chagaupui papomga 
wa tamsinbo thiupat kakinbo pa 
simi. Pa papomtu phui masukkiu 
kakhaibolun pawan gane pa aza 
katang ponglailai khangtang kamibo 
pa ngaumi. Chagau kapiu kania 
Chagau zu ngaukhaize ngaurakze 
nuisaumi. Chagau pom min ponglailai, 
di pamik min machakpatrabo kummi. 
Patu ngaukhaize ngausaze mai matai 

kasabo lun phungmi.Wathengga 
makze Nkuangna di paphi nkoi 
ngungwang kakinbo pa simi. Pa 
maraze paphi malaimeng malaiwang 
khaira kam, chiudi machak masai 
kalubo runnami. 

Chakha zi pakapiu lunliwang kamibo 
ngauze pasuang kaha thiumi. Pa 
pasuang haze palung tup tupze 
patudi dechiubo lun thiupatsu ralo 
ze manang cha chabam. Wathengga 
makze pawang minpat sulinmi. 
Pawang minpatze pa nkhintuang 
kania lang gaze pawang lun thiutami. 
Haichiuze paliu khangsum lunzi ngau 
kacharinbo lun phungmi. Haizi aliu 
lungriak mairiga kasabo zengmane 
aliu riga haizi pat kemibonei bo paliu 
simi. Paliu parun runna paliu lun 
phuikhaize situ luke ze khailakmi. 
Sizengmane paliu khangsumzi paliu 

CHALADKENG RAMMAI
1. 	 Chahoi	 : Kamagubo, makdi changam kakambolun kahoibo.
2. 	 Tingdang/Nin gang	 : Nin nairan ting. 
3. 	 Chaliurau	 : Wa kamrau kamakbo, nimak tadi wakhat kamkakhaibo. 
4. 	 Asak	 : Chaluga nin  teka tiu, zau/chaha kasakbo.
5. 	 Kario	 : Hi, makdi kachakbo/kalatbo

KAMRABO RAMMAI
A.	 Kamaniubo cham, di situ kakrabo:

1. 	 Chaka khangmadai zi sau saumailo?
2. 	 Dechiuze chaka khangmadai chalu tin katin gulo?
3. 	 Haibo racham gane Hamai chalutin kathiubo thak nang de sikalu gulo?
4. 	 Dezengmane chaga pa ngin chaganga kario kakhai gulo?
5. 	 Chaga ali dinkhailo.
6. 	 Paracham kawi, di kasabo dedelo?

B.	 Haibokhau lun rammai nang sikalubo tachamriang wa keng makze 
raukhailo:
Chakha	  :
Chaga		   :
Nkuangna :
Chagau	  :

C.	 Tachamriang pathauga zu aruang khailo.

1. Pazengpiu                               Pangin hipatluze chagan ga lang tabutkhai
2. Chaga                                      Pazengmai tu katiu kasak ki yei
3. Chakha                                    Chagan tiuwi mannyei ze thunkhai
4. Chaka khangsum                    Chaga wa kam kehe zuyei

runna paliutu mbaira azaiga chamkhai 
kammi. Chiudi paliu lun li masa 
kamibozi haichiu bam tazutrabomi. 
Sine thaidau katangdi Chagau zi 

pawanpui marang, pamik tuang. 
Nkuangna machak masai, di Chakha 
pawang thiumak, haichiuze lung karin 
kinbowei.

5. Chagau                                   Chagapui paphikahabo pakuang ga ngoumi

D.	 Pabungga tachamkeng pathaubo kadaluze kamaruang ga raukhailo:

Mpak,Tamtam, Hamai, Kahe, Lunli

1.	 Tachamkeng pha masansiak pat kamak_______
2.	 Aruangkamak____
3.	 Maki-charamai kamakmai_____
4.	 Ramzu kami_____
5.	 Karaibolun kumta kami_____

E. 	 Tacham pathauga (P), pathau kamakga (X) ne giakkhailo:
1.	 Chaka khangmadai-Chakha, Chaga, Taloina, di Chagau.
2.	 Chaka khangmadai khangkhatkhat lu tinwang.
3.	 Tazeng mpau ka alangbo tingga pazengmai ntau mathakbo Hamai cheng yei.
4.	 Chaga ne Nkuangna phi kadiriam luze chagan lang.
5.	 Chaga zi papi ka-mpi zengmane chara mengguwei ze Chagau din.
6. 	 Chagau, Nkuangna, di Chakha haimai paliu kapiu papom ndengze 

saikakhaibotu thin tanui kathiubo zengmane  kasabo phizeng khebi.

F. 	 Chaladkeng rammai zi kin mawi suilulo. Chaka kawibo chiubo ndechiu 
bolo maning lo di pagiak madiakbo niu kawibo chaka ga giak khailo chiulu 
kasabo chaka ga kahengbo niu giak khailo.

Parunna paleng maning 
yei Na raha kawibo dinnei Nang kanang boting ntu 

nkha yei

Nang chalad kadinbo tu 
nkingyei

Ngu wa maniu mak ne 
thinlu yei Ntu wa kasabo dinnei

Nsailam niu naraha din 
ponnei

Nang wakam mou kemiga 
ntu nkhayei

Ntu chakhuang thiu di 
chelungsa yei

Ngu kawi kasa tu 
phuison makgei Ntu kaga yei Ntu kachu yei

G. Nang pahangga raukhai m-bambo kumbo namatunga wang adousai 
ndechiu ralo?(haibo tinra karaubodi kataphabo ga di kamlu buiyei di ngu 
kaladdinmai khuga mbai lu kamsuiyei)

	 - Nang mai khangkhat ze parunna pakang haziu ngoudousai
	 - Chemai khangkhat tu kaga ze makdi mala kinbo ngousai
	 - Katiu tiubo ting maikhangkhat tiura ha bamsai

H.	 Kataphabo ngam
	 Tapharabo(dialogue) ra rauze khatdi khangnia makdi sisuang keng ziu 

chemai wa ka-mpoubo. Kamasingbo racham ga chemai khangnia di 
sisuang kengziu ka-mpoubo.

	 Dialogue gu pazai:
	 -ka-mpou boting wa kam tasi khailo
	 e.g paniu dinnei, “park lam tad khe.”
	 -chemai kasanmai niu kajou boga padum kasan bo thinziu phalo.  Tapha machang 

kasanbo padum kampadlo.
   	 e.g. “ Nang cha sakma?” Alungniu maniu yei.
   	 “ Aeii”, Akungniu kakgei.
	 Pasau (punctuation)rammai zi taphabo(dialogue) ga kathinbo hina zi quotation 

mark lungga bamra bowei.
    	 e.g “ Nang na takum ndeziu lo?” kaladdinpiu maniu yei.
	 -  kataphabo (Dialogue) quotation mark ndan lam kabam. Dialogue tag chiubo ra 

ndepiu niu tacham sa kabambo sirayei
     e.g. Kewi niu dinziu, “ haizi wa kawi rakumei.”
	 - Quatation mark khat ronna khailo wagaze chamai khangkhat niu khangkhat tu 

din bamsai.
     e.g. “ akapiu niu dinnei, ‘ I nang khuga mathen khai lak gei ‘, alung kam masa ziu”
*** Tazai ze simawi suilulo di kaladdinmai niu chaka khangmadai racham ga kum 

ziu nliu tu nzan khai binei, chiuziu nliu niu pha rabo rammai zi patun patun ga 
sibam lulo- chiuze chaga lug a khang madai niu changam kakam bo gane sulon 
ziu kam nei. ***

5

Nagaland Ga Churau Tasi Racham

BRITISHMAI HAMAI DIGA 
WANGRABO MA (PAMA):
Hamai lungwang karaimai kakimai 
kiktu nkengze paliu runna tamsin 
ze lungwang. Paliu namdamai 
Assam, Manipur di Myanmarmai tu 
kaatutbodi tamchang tam. Haichiuze 
lung ka mpinbo lunlung zine paliu 
kalungbo cheng tamsin ze patlu, 
di mai disu kamibo kik nedi paliu 
kalungbo chengtu zin kalimi makgei. 
Hamai kik rammai paliu lad katam 
tambo bamphui chiudi chalad-chalui 
raupatra paliu gu churaulun phiupatlu 
makgei. Haichiubo runna makze paliu 
mai disu kamimai kik khugane lung 
mpin  kami gane maigu churaulun 

katilura, makdi paliu gu churaulun 
paliu khinthiu phiupatlura bodi kam 
khammi taguwei. Sizengmane paliu 
racham, paliu kalungbo cheng, di 
tasi ningtingcham chakin khatsai 
khat chiuze chamun ne dinchali 
kawangbozi paliu racham hami 
kamakbo ngamkam kadibo khatlei. 
Lunlung zai, tacheng etc

NAM GANE TASI NINGTING
KATIKHEBO:
Hamai paliu gu churaulun bammak 
tadi namai, chabunmai tu lunlung  
zai, tacheng etc haikumbo 
khangchiuki, liuchiuki gana tasi 
ningting katikhebiyei. Khangchiuki 

KATIRABO DUN:
1.  Paraha size kakinboga kin masansiak khailo.
2. Paracham ga chalad dikamadubo nang simaksai daukalakbo hina paracham ga phiu phuilo. 
3. Ara rabo chamzi nangphinmai, di kaladdinmai tu mazangze akhan aralo.
4. Kamaniubo chamtu raukak boga pathausiak ze raulo.
5. Nang tachamkeng kasanbo sikalubo rammai nagu tachamriang ga thinkhailo.
6. Maitu khat thiuze charuang ngam ga suizaulo, maileng wa kanziubo kamkhe rabo siam thinlo, 

di chakang thiuze tasi katibo  siam ga muisan rabo siam kamlo.
7. Arunna aracham sikinlo.
8. Nagaland ga churau tasi phungwang karaimai ngamkam tu thunlulo.
9. Churau tasi sikalu gane chamaina tachun marak san kalubo pawut size riakra kinlo.

zi chabunmai kachakbo kiyei. Sizi 
nnam machangga bam. Bamkaraidi 
khangchiuki zi akhangmaina kachakbo 
kiyei. Chiudi nnam kasiagara liuchiuki 
di bam. Akhangmaina, di aliumaina 
di tingkum 9-11 misai paliuki phutze 
khangchiuki, liuchiuki ga chak miyei. 
Paliu haiga bamze paliulak thiumi 
kamakthin chakze bamrabowei.

Namai, makdi chabunmai tu katingmai 
ne param ga tasi ningting katikhebo 
zisai, hamai lunlung zai hina 
katikheyei. Puimaina tu paliu tin hina 
ga paliusiam wize wa kamrabo siam, 
chaki-chalu tin thiurabo lamga katikhe 
biyei. Piumaina tusai chariukanang , 
tadui-chami etc haikumbo sukamibo 
ga masun, atung, di chari kathiubo 
siam kati biyei. Ndadauting ra tathiu-
chari, chararit, charakhum, haikumbo 
patsau makgei, thiuniu sudi chapiu 
thinze kamaramai tu taliubolam 
simak. Haichiubo lam gane haikumbo 
hina tu masun atung ngamlurabo 
siam katingmai khangchiuki gane 
namai di chabunmai tu laddinbiyei. 
Khangchiuki, liuchiuki ga rakhang 
raliumai akhangthiu, aliuthiubo 
siam kam, di sigane param tu 
thinmachaprabo siam katibiyei. 
Americamai Baptist Mission ga tatin 
kathiumai ne churauki phungsukhai 

kamakthin khangchiu, liuchiuki gane 
tasi ningting katikhebo siam zi kamze 
bam bowei.

AMERICAN BAPTIST MISSIONARIES 
KAWANGBO:
Churau tasi kasanbo Nagaland 
ga sukamibozi Britishmai Hamai 
diga wang kakhaibo ganeyei. Paliu 
American Baptist Missionaries tupi 
wangze Hamai kagga tatin thiukhailo 
ze kukhaibi. Paliu tu wangra kakubo 
zira Christian kammi sai di Hamai 
khatkhat tu chari kathiubo tuzi 
churau tasine kam nkhinze paliu kak 
manailu talakgei bo maningze kukhai. 
Haichiubo runna makze Britishmai 
chamtan kathinmai nnam zengmene 
tatin kathiuga nnammai tu khat 

Rev. Miles Bronson



25

thiuze paliu tupi English lad siluze 
sibo lad ne mpausai tatin zi nziu nei 
ze churau tasi ga English lad thinra 
rangkhai. Kakungbo thinze Christian 
Misssionary ngamga chapkhai 
kalumai binga churau tasi ngam hina 
paliu tu malumkhaize paliu midmidze 
churau tasi Hamai kagga kati 
marakhai. Haichiuze dede ga maduiki 
kabam go, siga namai tu laddin ze 
churau rau, di kinsipat lura primary 
churauki rammai lekhaibi.

Hamai ruangga American Baptist 
Missionary tatin thiurai kathubopiu 
Rev. Miles Bronson pa Konyakmai di 
Namsang ramga wanglu, sizi Assam 
ramrai ga bam. Pa Assamesepiu 
evangelist assistant, pazan Godhula 
Rufus Brown tu mazang Hamai 
ruangga tatinthiu. Pa Namsang ga 
churauki khat lekhaize sibo churauki 
ga nnam riga chamtan kathinmai 
(tribal chiefs) di nnam kakimai paliu 
namai tu sibo churauki ga langkhai. 
Bronson papum witamize pa tadmize 
sibo churauki zi bam matheng 
lumazeta.

Bronson tad kamibo sai Americhan 
Missionary piu pazan Rev. Dr. EW 
Clark takum 1872 bokum Nagaland 
ga wanglu. Godhula Namsang ga 

masuang tatin kathiubopiu pa Sibsagar 
Mission CENTRE gane Clark tu kung, 
di patu tatin ga nkha kabambopiu ne 
Clark tu Aomai diga wangra pa mpui 
akhi khaibi. Clark takum 1872 bokum 
Molungkimong ga pagu Mission ngam 
kamsulinlu. Takum 1878  ga Clark 
nau Mary Clark mpuimaina dung 
zengmene churauki  rai  kathubo 
lelu. Sibosai Godhula di mpuimai 

nadung zengmene churauki lekhai 
daibi. Molungyimsen ram ga churau 
kadam kapatbo ki lelu, pazan Molung 
Printing Press mathakkhai. Clark 
Molungyimsen lad ga chaluikhuang, 
di Tingwang kheng chiubo raupatkhai. 
Impur lam khoikaliwangmi kamakthin 
Molungyimsen zi Christian, di tasi 
lamga takum 1894 katang CENTRE 
thiuwang. Pamalan ga Impur Mission 
CENTRE zi Ao Baptist Church 
headquarter ABAM- Ao Baptist Arogo 
Mungdang chiuze kumi. 

Rev. Dr. E W Clark and Mary Clark

Dr. Rivenburg

Haichiubo wan ga Rev. W.E. Witter di 
Lothamai tu tasi ningting katibo ngam 
sulinlu.  Pa Lothamai tu Rommaigu 
Churaulun katikhai, di sibo churaulun 
gane Churau rammai rau kalubo 
rammai nzankhebi. Witter Roman 
churaulun katikhebo runna makze pa 
Lothamai lad gane Grammar(Lotha 
Grammar) di, chaladkeng khuang di 
raukhebi. Sizi takum 1889.

Dimapur khuga Rev. Dr. C.D. King 
chiubo piu Chumukedima ga churauki 
phungsukhai, chiudi Hamai chari 
thiuze tapi kadangmai wang situ 
kaluikami zengmane sibo churauki zi 
khammi. Pa Kohima ga malan khang 
takum 1882 ga churauki ledai. Dr. 
CD King sibo churauki phutkamibo 
sai Dr. Rivenburg ne takum 1887 

ga sizi thinlumi. Rivenburg Doctor 
kamze takum 36 Angamimai ruangga 
thiuniumai tu taliu, di tasi ningting 
di katikheze pating kaloibo thiukhai.. 
Midmid ze British Sorkari (dithin)
Hamai tu churau tasi katikhe rabo 
lamga paliulung niuwang ze paliu 
runna paliu gu churauki di lesu di 
Missionarymaine churauki lekhai 
kadiakbo rammai di paliu ne thinlumi. 
Century 20th karaibo (1930) boting 
Government Primary ariakki 161, 
Middle English School, 3, High 
School Kohima ga di Mokokchung, 
di Technichal School pazan ‘Fuller 
Technichal School’ chiubo Kohima ga 
bam.

AMERICAMAI MISSIONARY 
CHURAUKI GA KIN RABO CHURAU:
America Missionary mai churauki 
phungsu karaibo churauki ga kati 
rai rabo zi churau kinpat silu, di 
rausilurabotu khinyei. Romemai gu 
churaulun thin, di chalad zi English 
lad phayei. Sibolun kinrabo khuang 
thiusunmak. Kinra zengmane Bible 
kasia gane parammai lad gane 
rau chalipatze situ kinyei. Thiuniu 
makrabo, lung kamasanbo, azai ali 
kawi thinrabo haikumbo lamga tu 
kamadubo thiuze kin. Lidat poipoina 
ngam, tasing siam kasiambo, chagi 

kaakitbo, chaphai kapibo, chaphai 
kacharui, haikumbo lamga laddin 
biyei. Midmid ze kakinbo khuang 
raupat kakhai bo  (Primer) zi parammai 
ladga rau chalipatluze churauki pasat 
nhangbo, makdi karaibo sat mai 
kinyei.

Kekamai gu churau tasi kinze sikalu 
gane Hamai paliu zai ali, charuang 

CHALADKENG RAMMAI:
1.	 Nkeng 	 :	 Chamai, makdi wakhat khugane ndiu kamibo
2.	 Kheng	 :	 Chariubo, kathiubo, lungpum etc hai kum boga gin kakhai
3.	 Raukak	 :	 Maicham tu churau rauluze kak kakhaibo
4.	 Tachamriang	 :	 Tachamkeng rau aruang khaize wakeng khat dintang kakhaibo 	

	    chamriang
5.	 Mpin	 :	 Diu kamibo, wakhat zi chamai, makdi wa kadiubo khuga ne 
			   diu kamibo

A. Pathaubocham rittesilo:
1.	 Molung churau kadam kapat bozi

a. Godhula ne		
b. Molung nam madui ne 		
c. Dr. E.W. Clark ne 

2. Fuller Tecnichal churauki phungsu kakhai bozi –
a. Molungkimong ga
b. Mokokchung ga
c. Kohima ga 

b. 	Pathaubo cham ritathuklo:
1. 	Lunlung cheng tasi 	a. 	Churauki rai kathubo Molungyimsen ga sulin
2. 	Dr. E.W. Clark 	 b. 	Chumukedima ga churauki sulin
3. 	Dr. Miles Bronson	 c. 	Khangchiuki

zai, di wa thinze kalungbo lamga 
wimathunlu. Hamai ruangga churau 
tasi sikalu gane paliu mik rakpatze 
dadau sikin kamakbo hina silu. 
American Missionarymai Hamai 
nziu zengmene kanang-chariu 
kakeng khengze tatin kawi thiu 
kakhai zengmane Nagaland simai tu 
maningtau tazutze kin.

4.  Dr. WE Witter	 d. 	Namsang ramga churauki sulin
5. 	Dr. Rivenburg	 e. 	Lotha Grammar, di tacham khuang raupat
6. 	Mary Clark	 f. 	Molungyimsen ga Mission CENTRE sulinkhai
7. 	Dr. CD King	 g. 	Angami diga chapiu kasimai, di churau kasimai kumze 
			   tatinthiu

C.	 Tasi ningting kati khebo pathak nia kabambo ga pakeng sumzam raukhailo:

D.	 Nangkiuki ga sausau churau tasi katikhe raikathu gulo. Padun khat mbuhu 
naze pa mpau raha nang makum lad raukhailo.

Khangchiuki gane tasi ningting katikhebo
1.
2.
3.

Kakamai (Missionaries) churau tasi kati khebo
1.
2.
3.

E.  Chamai khang 4-6 kumbo pabau bau kam pad luziu changam kamlo, pazat 
makdi param ka-nchammai tu pabau khat ga khai sai widiang ne, nliu pui/
piu mai katingmai khuga nliu ram ga souniu tasi ningting phungwang rai 
kathubo lo chiubo maniu luziu paraha di mbu naze rauluziu ngu class ga 
wang madulin khailo.

F.	 Nagaland gu map rou lulo di kamadubo padum ga kabambo distirct rammai 
zi kam tasi lulo di district katam tambo gane tasi phung wang karai mai zan 
rammai rou lulo.

6

Napiumai, Di Napuimaidung

Puipiu Kadinbo ma .........
Napiu, piumaina kaptulo.

Piumaina dungra hu, di tanyei.
Piumaina dung tu hura rikiang thiura manakiu;

Puimai kumze ntau maikin tiaktu.

Napui, manun, di nku chanliangtu.
Puimainadung ra manun di lungsit phung

Piumainadung kumze marung, nthi ngimak.

Puipiu .........
Napui, nang zi piumai tu nchambowei.

Nang kamngam kalakbo wakhat di hayei
Maipui kaki suangdi nkiu thiura manakiu.

Nkhinpiu rabotu lungpu tulo.

Napiu, aki kaikik lungphunei.
Nasung ganiu aliu kating lunlung kasa daulak.

Maipiu suang nkiuze lungwangra, manakiu.
Aliu machun hina nangniu kuakhai nei.

KATIRABO DUN:
1.	 Luipuak kakinbo khun kindiam diam, pakhun zu matheng, zu mbu rabo ga zu di pakhun pa 

ruak mangang, masukbo khun kinsilo.
2.	 Tachamriang nkhinthiu karauboga tacham keng nang sikalubo siga raulo.
3.	 Luipuak silurabo siam kamlo.
4.	 Luipuak keng siakbo silo.
5.	 Ndadau, di thaidau ting aliu Hamai wa kamakumbo tam kamibo maning nsipat lurabo siam 

thinlo.

CHALADKENG RAMMAI
1. 	Rikiang	 :	chari kathiu ga tanhu mai
2. 	Nkuchaliang	 :	maitu wachak thiu kamak, azai ali kumanbo
3. 	Nkiu thiura	 :	wi ka-nkiubo thiulura
4. 	Kuakkhai	 :	chariu, kanang, chunsa etc haikumbo dau kabamga, maine 
			   makdi nangne mai chariu, kanang etc luakthun, makdi kanziu 
			   kamkhe kakhaibo.
5. 	Lungphu	 :	bam tazut, pat tazut rabo (saumi makbo), wakhatdi wakhatdi 
			   lungpatta, bamtami kamakbo.

KAMRABO RAMMAI

A. Luipuak zi paruak pathau siak ze kin matan khailo.

B. 	Kamaniubo cham rammai kaklo:
1.	 Luipuak ga namai puipiu, piumai di puimai nadung tu dechiubo zaiali pi 

thinkhaini gulo?
2.	 Puipiumai puimai nadung riga ka agunbo kalu karai, di tuhoi agun tamkamibo 

nang sikalubo 	delo?
3.	 Luipuak ga piumaina piumai ali thiukhai  rabo zaiali dedelo.
4.	 Luipuak ga puimaina puimai ali thiukhai  rabo zaiali dedelo?

C. 	Haibo luipuak chamriang ga chaladkeng pathaubo rittasilo:
1. 	 Puimaina tu manakakiu ga haibo zaiali rammai paliu riga bam.

a. 	Puimaina tu manakakiu gane chapum acoi di lungnu phung
b. 	Puimaina tu manakakiu ga mangambo, di tacham kamazaibo thin.
c. 	Puimaina tu manakakiu gane maitu akhi, di makutkhang rabo bam.

2. 	 Maipui kaki suangdi wi nkiu ra natu manakiubo keng zira 
a. 	Nangtu mana kakiubo zira maipui thiu khai katabo runna makze nalunlung       

pakhiangna kamrabo ngam daunei, di nalunlung ga nchun kawibo di 
daunei.

b. 	Nangpui suangdi wi nkiubo thiura natu manakiu.
c. 	Chakam kawibo daulura natu manakiu.

3. 	 Nangpiu suang wi nkiura natu manakiu, chiubo keng zisai
a. 	Nalunlung ngamkam zi kammawi sanlu, di nangpiu suangdi wangam hina 

ga kamsan lura nangtu manakiu.
b. 	Nangpiu suangdi nnamai lung makeng ra nangtu manakiu.
c. 	Nangpiu suangdi hura nangtu manakiu.

4. 	 Aliu machunbo nangniu kuakkhainei chiubo keng zisai.
a. 	Nang zi witangsiakbo na thiunei.
b. 	Nangpui piu agun kamtang khaira kamnei chiudi kamlulak tanei.
c. 	Naringtingga nang kamnei bo kamtang nei.

5. 	 Nasung ganiu aliu kating lunlung kasa daulak, chiubo keng zisai 
a. 	Aliu tanpau-tanpe misai nang aliu tu makut ra bam.
b. 	Nnamai lungluze aliu kik zi lungtamak rabowei.
c. 	Aliu tanpau-tanpe ze tatin thiulak misai nang ne wa phi kawangbo tiuze 

lungnei.

D.	 Pabau bau akhanrabo
    Class ga chemai khang mangiu zam tu pi kamtam pad lulo. Nda paupe 

mai ndechiu mpui mai di mpiumaina tu kamtam tam gulo tasi ningting, 
chaki chelu, chengam etc. Kawibo di sisuang wisan lubui rammai tuhoi gu 
lunlung ga ndechiu maksai sa chiubo akhan lulo.

7
Shilloi Zai

Patkai maluangriang rammai zi 
Myanmar maidi kadiluang pakak 
abingtid ze maluang maliang kabambo 
tu arai thiubam. Patkai maluangriang 

rammai kak n gang ga azai zairing 
kawibo khat bam. Sizi Shilloi zai, 
sibozai zi palunlung thiu kabam zai 
di Nagaland ga azai dikathubo zaiyei. 

KATIRABO DUN:
1.	 Paraha keng size kakinbo ga kinmasan siak khailo.
2.	 Simak kasabo lad rammai paraha ga phiuphuilo.
3.	 Akhan ara rabo nangphinmai di kaladdinmai tu mazang akhanlo.
4.	 Kamaniubo chamtu rau chamkakbo zi pathausiak ze raukhailo.
5.	 Chaladkeng kasanbo rammai silo di sibo ladkeng rammai n gu tachamriang ga raulo.
6.	 Nagaland ga azai rammai raha sikinlo nkiuze Shilloizai raha sibamlo.
7.	 Adi ga tasing, tadui, chakhau, thina di kadi singlam wa kabambo tu kamtanemi, thin nchummi 

makze akhi mawikhai rabo siam thinlo.
8.	 Chakang kathiubo tin ga zauze maitu khat thiusi di mai nziu lengdi kheze aruang ngam gane 

wa sisan kalubo siam phiulo.
9. 	 Maitu kakubo ariak gu silulo
10.	Maitu kakubo ariak rausi ra kamlulo.

Palun zi chaphipa kumbo wei. Sibozai 
zi Liitsami kiluang phokhungri chiubo 
diga bam. Phokhungri zi Meluri sub-
division di sizi Phek district gabam. 
Shilloizai pathin-padit km 0.25-0.30. 
Shilloi ga kadibam rammai zi ngaukhai 
ze ngauziu na bowei, delousai sibo 
kadibam zi maluang rammai ne 
taumagui ze kahiurabang rammai 
ne pamariu thiukabam zengmane 
Shilloizai ga kakiubo puidi zi masuk 
saisai di nkoiroi roi ze azai kiutang 
yei.Azai zan siakbo zira “ Liitsami” 
pakengsai tadui luangtad kamakbo- 
tadui chungmang mang kabambo. 
Britishmai sibozai tuzi Shiloh chiuze 
kuwei chudi tuhoi ra chamai mathiu 
sibozai tu ‘Shilloi’ chiuze kuwei.

Sibozaitu lung kamanamai situ zi 
chara kabambo zaiyei ze dindin 
guwei, delousai sibozai tu characham 
rammai kadinbo kabambo zengmane. 
Chamai rammai kadinbo sibozai tu 
ka akhibo makdi azai ra bammai ze 
kadinbo bammei.

Nda racham ga haichiuze kadinbo 
bam. Liitsam kiluang ga Liinuri 
puinamai sibozai mungga tatin tintin 
guwei chiu. Naikhat panau panai 
pakina panaina ngena tu apaga mazi 
dia luze sibo khuga tatin tinbam. 

Sichiu kabam bolun panai ngena 
kakap bokhun chiupat chiuze panai 
pakze apa tu zunwang, chiudi panai 
na ngena hami bammiu.Panai lai 
khaize ngena tu phiu chiudi phiulak 
mi. Bamnak khaize chabin binnia azai 
gane ngena tu pun kathun kakhangbo 
panai ngaumi. Ngena tu kalanlura 
zengmane param  maina kasu azai 
chuze thitnsit su, chiudi Liitsami 
namga papi kathiupiu pamang lam ne 
azai thit nsit bamsai chamai kakeng 
karingting nchumnei bo chakhun khat 
pakhuga dinmi.Haichiu kami gane 
azai zi thitsau rabomi.

Sibosai paliu azai thitnsit rabo 
malin ga ngena hakami botu maning 
kataubo thiuze  alui gitiuze Tania 
thiuze maniak khai, chiudi paliu Tania 
thiuze alui gikatiubo luizi ring ze 
chaluga tagitiurun kakinbo ngaulan 
mi. Haichiubo gane ngena di thaidau 
katangdi saimakze ringkin rabo paliu 
malum mei. Ngena ne gum akhi kakin 
zengmane thaidau katangdi haibo 
zaiga chamai tu kahaksat kamibo 
patmakgeibo dinyei. Ngena tuzi 
sibozai gu chawangpui yei chiubo 
param maina sinuanglu.

Haichiubo malum gane nthinra haibo 
zaidui maitu pize thinpiubo suimakgei, 

delousai paliu haibo azaira masan 
tu kamtane mira kaping zengmane.
Chiudi tuhoira azaitu kaphuimai paliu 
mbin bam thiubam. Chamai rammai 
azai zuwut tu phuira kawangbo runna 

makge paliu chunwut thiuze azai 
khinga mathinki thiuze zikhai thina 
rammai tu phiurun, aliam azaiga tai 
mariu, chakha kamtiu haichiuze bam.

TACHAMKENG RAMMAI
1.	 Zairing	 : 	azai kadibo di tadui masansiak ze kabam bo zai.
2.	 Palunlungkathiu	 : 	Karaigane bamkamibo chamai ne kamkapatbo kamakbo.
3.	 Taumagui	 : 	Wakhat tu wakhat ne wai kabam.
4.	 Kasu	 : 	Mathiumaina, maikhatdi zau kamakbo thiukamakbo.
5.	 Thitnsit	 : 	Azai singgiu haikumbo tu palam chukhai bize tadui luang 
			   kansitbo.
6.	 Kahaksat	 : 	Azai makdi singgiu gane mpat lulak ze tadui singga 
			   saikakhaibo.

KAMRABO

A.	 Kamaniubo cham kaklo:
1.	 Shilloizai raha mbu ze raukhailo.
2.	 Shilloizai pazan siakbo delo, di dezengmane sichiuze kaku gulo?
3.	 Dezengmane Shilloizai tuzi chara kabambo zaiyei chiu gulo?
4.	 Ngena tu degane ngau kapat gulo?
5.	 Dezengmane azai thitnsit tami gulo?
6.	 Dezengmane nammai karaidau azaidui thinpiu kamak gulo?
7.	 Thainai nang meng Shilloizai phuisai dede nang ngau di silura kumlo?

B.	 Tachamriang rammai rauphui khailo:
1.	 Shilloi zai lunzi ______________
2.	 Shilloi tuzi ______________ taumagui.
3.	 Liitsam chiubo keng ______________
4.	 Azai thitnsit rabo malin ______________
5.	 Maikhatdi azai gane kahaksatmak delousai ______________
6.	 Ngena hakamibo natu azai n gang ga ______________ ngau.

C.	 Maning luze chamkaklo:
Wagaze Shilloizai phuira ntu pating pisai...
1.	 Nang sautu mazangmengla?
2.	 Nang dechiuze mengla?
3.	 Nang dede thinlu tadla?
4.	 Nang siga meng dede kamla?

D. Tachamriang pathauga zu aruanglo
a. Lunuri puinamai                      	Shilloi azai
b. Nagaland ga azai dikathubo	 Sibozai mungga tatin tin nei
c. British mainiu			   Pamang mannei
d. Namgu papipiu			  Kaphuimai keng wang zi, alaim tai, thinna
					     rammaitu phuirun etc
e. Tuhoira azai tu			   Shiloh chiu kuyei

E. Pathaubo cham rittasilo

1. Shilloi zai zi
    a) Patkai maluangriang ga bam
    b) Saramati luang ga bam
    c) Japfu luangga bam
    d) Pahangbo riang ga bam

2. Shilloi zai pathin-padit sai
     a)  0.25-0.30 sq.km
     b) 25-30 sq.km
     c) 05-3 sq.km
     d) 0.30-0.25 sq.km

3. Tania thiuze alui gitiu kalu piu 
    	 a) ringze taluga tagitiu kakinbo ngoumi
      b) azai kababo ngoumi
      c) mariu ga run kabambo ngoumi
      d) chelu ga kasia bo ngou

4. Tuhoira, azai zi
     a) parunna mali ziu bamminei
     b) mainiu wang kaphuibo zai thiu minei
     c) Kataniabo niu phuiminei
     d) Nnammai kasak bo dui thiuminei

5.	 Shillo zai hai Lutsami kiluang phokhungri chiubo di meluri sub division _____
district ga bammei

      a) Mon district
      b) Phek district
      c) Kiphire district
      d) Kohima district

	 Kakubo ariak raukhailo

Maitu kakubo chiubo manunziu kubo(karaubo makdi taphabo) wangra padam
lu n-chamra kukhaibo. Haibo ariakra chamai tu kubo di pi wang zoukhaira kakubo
e.g. tanou-tana kathiuboga, tana mana ka-kawangbo ga, makdi katam-tambo
madui ga etc.Kakubo ariakzi parunna makdi pabau na raudi suiyei.
Kakubogu ariak karauboga haichiu raurabo rammai
1. Pabam pating di tingmaimikpui zi mangai mak rayei.
2. Karaiga soutu karaugo khai di pamalan ga nzan di signature khai lulo.
3. Pathau siakbo ladkeng thin lulo.
4. Kakupiuzi pagiang maitu chakhuang lad thiuziu raululo.
E.g. Namana kawangga pi nki ga wang ra kakubo ariak raukhailo.

F. 	 Nazat mainiu hai kalungbo bam palun kawibo tu gom akhi rabo lam 
ga katisanra rang kabambo (seminar) bamra bolam ga nakamaitu 
kukakhaibo ariak raukhailo.

03. September.2021
Lungsan
Chandmari colony
Tening
8907612343
Palam: Manakawangga wangra kukhaibo
Kakung Lungsan,

Nangdi wibam ra malummei. Nangdi sibambo kumziu agu mana haibo
hapta ga wangra kam bammei, siniu I natu karoubo kengra party poina 
aki gane kamra kambamei siniu nangdi wang khailo. Pating ra 9th
September 2021 wanchak 5:00 tingga.
Agu manakawangga nangdi wang padam lucham khaira tu agun
bamnei.

Nangniu kakung,
Awang
Westyard colony
Tening
9087456123

8
Nnam Ga Papi Thiurabopiu

Tu Kakadabo

Nda lunga Hamai nam khatga papi 
kathiubopiu sai sula bam. Pa sai tasai 
pasai ga parammaina tu phungpunglu 
kabuimai tu kadamak daukalakbo 
bammi. Sizi wa ka nziubo ngam tami, 
delosai pating katheng patu ladpi 
kawangmai khangsum zi paliu puina 
kakengmai, sirunna makze paliu zi 
chamai rammai khulam niudi chamtan 
kabammai khuak. Pazi ga zize sautu 
kadasai wila ze palung tagiu bamze 
pa wakhat makumlu.

Pasaibonai pa khangsum tu pazikhin 
ga ku makhun wangluze wa tamsinbo 
paliu tupi kamra khengkhai.  Paliu 
khangsum tu  pahengzi  nnitkak 

sumzam khangkhat khat khuga 
khai nbamluze sibosaine sizi thin 
kalanwang dailoze khengkhai. 
Chaheng pakiga khoiwang 
raikathubopiu nnamga papi 
kathiubopiu wa katasibo kamkhera 
kakhengbo lad pa ka adaumai hina 
khu dinze chaheng di thinlinpunze 
wang. Paki wangtanggapze pa 
chaheng thin katum litlit khangze 
takungki ga machak mariuze panau 
panamai khu, “ Haibo heng zi chamai 
kakeng wang, makdi chapi dang lumi 
bamnei che” ze din. Pa haichiuze 
takungki ga tadui runtin kabambo 
ngaumakze machakmariu bam. Pa 
machakmariu bamze tadui daulikze 

KATIRABO DUN : 
1.	 Tadun kakin ga kinsau naknak makze kin, di chaladkeng kinmau makze kinlo.
2.	 Nang simak daukalakbo cham rammai paraha ga phiu phuilo.
3.	 Nphinmai, di kaladdinmai tu mazang akhanrabo cham zi din akhanlo.
4.	 Kamaniubo tu rau chamkakbo rammai pathausiakze raulo.
5.	 Chaladkeng kasanbo rammai silo, di sizi n gu tachamriang ga thinkhailo.
6.	 Maitu khat thiuze charuang ngamga suizaulo, maileng kamkherabo siam thinlo, di chakang 

thiuze tasi kakatibo siam ga muisanrabo siam thinlo.
7.	 Paupe racham rammai ga chalung karingbo bamsanlo, di siga pageng kabambo silo.
8.	 Karaubo gane arunna amakum siam, di alung maning pathausiakbo linkhailo.
9. 	 Chakam kakheng bogu ariak katilulo
10.	Chakam kakheng bogu ariak rausi lulo\
11.	Munran kathiubo dechiuziu thiulo chiubo phuipad silulo chiuziu nangdi munran thiurabo zai ali 

katilulo.

mpauk mesila khaimi. Chaheng pabin 
chakit gane phutpatze pana tingbipiu 
phi mpui gemi. Chiuze takungki ga 
paliu yau yauze patun palam sitaze 
bammi. Panazi kap, panau patu 
kasan, pakidamai takungki ga wang 
makhunze dekamze ari, di yau yauze 
kabuaksuak bam gulo ze maniu 
kahiosu. Chiuze pa pasiu he heze 
mangamze chaheng tu siangmi. 
Pasaibonai pa siangkhai kamibo heng 
zi pize pakhu khai nbam lakneize sizi 
nnampi piu tu khekalanmi.

Watheng ga makze pa niabopiu 
chaheng pakiga khoiwangrabo patun 
tangnuangmi.  Pa chaheng khoiwang 
situ azanze phuize chaheng zi wiman, 
di sizi chabutriakze pa ngaukhai. 
Pa chaheng zi pangam kakambo 
ga kalunze thinmineize maning. Pa 
pazeng khatdi hamakmane pagu tasing 
mazuakbang rammai paki kasanbo 
kathiuga  kazin, mpang haikumbonia 
leng sibo hengne huikau kamsiaklu. 
Haichiukhai mbam luze pana 
piumaina tu mariulam mazangmeng 
luze singbang rammai sibo heng ne 
huikaulan. Pana zi chiamize mathak 
kakhaibolun pana tu pakhun tansuize 
“Pating kammaha tulo. Haibo heng 
ania khu kabambo kagga haizi thinlu 
kabuithin thinpiurabowei” chiuze din. 

Nnidkak khat lungga paleng tasing 
katam tambo kaduang gane chaheng 
pamun thiutami. Nnidkak kaloiga pa 
paramga papipiu heng marausuize 
thinkhang khemi.

Pating thengthau kamibo saine 
pasumbopiu tun wangtang. Pa 
papi kathiupiu khu gane chaheng 
zi khoiluze azankhai/aziukhai. 
Parunna patu mpauze “haizi chaheng                  
kawibonei, chiudi thin mathiuzumina, 
pamun kariumak daulakna” chiukhai.  
Chiuze pa tugakang gane chaheng zi 
kariulu. Chaheng mun kariulubosai 
pa parammai tad kamariubo mpui 
rammai manam kamibo singbang, 
chapiubang rammai rang masanmi. 
Chaheng zi pi pamun gap gap, di 

CHALADKENG RAMMAI
1.	 Takungki	 :	Alangtiu kiga pakak kabambo kak.
2.	 Azan	 :	Phuisunna ze wakhattu kaphuibo wakhat tu palun dechiu, pathak 
			   dechiubo situ silura kaphuibo.
3.	 Chabutriak	 :	Wakhat ngaukhaize tanchangtan, di sanuang mimak rabo ngau 
			   kapatbo.
4.	 Marau	 :	Chalung chun ga nisat kamakbo.	
5.	 Tugakang	 :	Tatukang magu, di kamakangbo kang, chagi kariutuirabo kang.
6.	 Tagithiusa	 :	Mahinze wakhatdi khatdi arunna aleng kagengbo kaphiubo.

pize chin chinze bam tazutneize pa 
maninglu. Chaheng pakhuga khai ka-
mbambo ting tangmize pa chaheng 
thin kalan khangbi. Nnam ga papi 
kathiupiu dechiuze pasumbopiu 
chaheng matinze kathingo, chaheng 
thin kalan kawangbonai sizi pathauze 
thin kawangbo ngaukhaize pachun 
wisatmi. Pasaibonai nnamga papi 
kathiupiu paramga katingmai, di 
phaimiumai dungtu chalad makhiam 
aruangra kukhai. Siga pa dinze I 
pasumbopiu tu amalin ga pi bamra 
alung maninglunei ze dinkhaibi. 
Karaibopiu khangnia zira papi thiuze 

maitu phungpungra bui makgei ze 
pa simai khu dinmi. Khangkhat zira 
charameng, di parunna palakki tudi 
akhirabo malumkhai daulak, nnammai 
runna gapze taya. Kakibopiu zi 
tagi thiusa. Pa mai chariu phizeng 
khoiluze parunna paleng kagengbo 
ga thinkhai kamibo lungchun thin. 
Chiudi pasumbopiu zira parunna 
paleng kaphebo maning mak. Pa mai 
kakimai nziu leng chakrai, di wakhatdi 
khatdi papanga chamchang ngam 
kamkhai. Haichiubo chamai tu pize 
anamga maitu phungpung rabowei.

KAMRABO RAMMAI
A. 	Kamaniubo rammai kaklo:

1. 	 Nnamga papi kathiupiu pamalin ga chaprabopiu  tu kadarabo ga nziu 
kamakbo delo?

2.  Nnam ga papi kathiupiu wa katambo kamra kakhengbo delo?
3. 	 Raikathubopiu gu takungki ga chakidamai dekamze wang madui gulo?
4. 	 Pa nniapiu khuga chaheng kabambolun dekamze pamun sachang sami 

gulo?

Karaibopiu Pa-nniabopiu Pasumbopiu

5. 	 Pasumpiu dechiuze chaheng matin ze kathin gulo?
6. 	 Dezengmane pasumpiu tu nnamga papipiu thiura kada kalu gulo?

B.	 Chamai khangsum ali dinkhaira zengmane tachamkeng pikhai ka mbambo 
gane pathaubo chamkeng kadaluze sibo chamkeng thinze paliu ali 
raukhailo.
Maigu wa cha nginbo, arunna aleng kaphiubo, arunna aleng phiu kamakbo maitu 
ngau chalung kasabo, charameng, chaliang maitu kalinbo, nting kasa, makum 
masuk, apan kamibo, daulu kalakbo, changa.

C. 	Tachamriang mangiu rau ka mbambo chamkeng tu rau kataubo chamkeng 
niasum makdi madai mangyiu paraha gane phiupatze raukhailo.

1. Kaladpimai khangsum zi paliu puina kakungmai khuak.
  	 _______________________________________________________
 	 _______________________________________________________

2. Kaladpimai khangsum zi paliu puina kakengmai khuak.
   	 _______________________________________________________
  	 _______________________________________________________

3. Pa nniapiu chaheng wadi bi, makdi hui daulkalakbo heng kamkhaimi.
	 _______________________________________________________		

_______________________________________________________
4. Pasumpiu chaheng tupi sami makra matinze thin.
	 _______________________________________________________		

_______________________________________________________

5. Pa nniapiu panai pasumpiu ra papi thiura buimak, chiuze nnam ga papipiu din.
   	 _______________________________________________________
  	 _______________________________________________________

D.	 Haibo racham gane chamai mathiu zi khangkiang thiura buikamakbo nang 
silunei. Khangkiang  kawi thiuneisai nangwut kasia bammak saisa. Nang 
chalad akhan, ara rabo bauruang ga ntauluze khangkiang khat thiu rabo 
lamga awut, makdi pawut bammak daulkalakbo keng rammai rau nkhun 
lulo.

E.	 Ariakki ga munran kawi thiurabo wut rammai pakhak khat (paragraph) 
raukhailo.

F.	 Tacham pathaubo rittasilo.
1. 	 Nda, naga mai papi kathiupiu_____
    	 a) chiasiakmi
    	 b) Pachunwibam
    	 c) Sai sula bam
    	 d) Pachunsa bam
2. 	 Raikathubopiu, pa chaheng khoi lu malan kawang boting____
     a) Papi kathiupiu tu ka-adoubo raha mathiu khuga din
     b)  Papi kathiupiu kakhengbo din
     c) Papikathiupiu gu papum kasabo raha din
     d) Changam patu kapibo din
3. 	 Paniabopiu chaheng khoize chelu lam pana tu mazeng lu meng_____
     a) mariu kam masan mi
     b)tasing mazuak kabambo rammai huikam siaklu
     c) tasingbang rammai huiboimi
     d) Pachun wiza machakmi
4.  Pasumpiu, haibo heng ze wiman bammei chiudi _________
     a) Pa ngou Tania yei
     b) Pa pathou ga thin khai makgei
     c) haibo heng ze wimak
     d) Haibo heng ze kapingbo ngoupad
5. 	 Soumainiu pamalin ga papi phungra lo chiubo paniu siminei chiuwei________
     a) Karaibopiu
     b) Paniabopiu
     c) Pasumbopiu
     d) Panapiu

Changam kakhengbo gu  ariak karoubo
	 Changam kakhengbo gu ariak zira agu raha taman ze hai changam kakheng 

maikhu hainiu sibo ngam kam kenibo di ndechiu bongam kam rabo raurabowei. 
Situ cover letter chidi chiuwei.sizi karaupiu zi ndechiu gane haibo ngam ga 
kamkasuibo lo khatdi patu kada maksai sayei chiubo rourabowei.Khatdi (resume) 
zira changam kakheng piu wang kemibolam ndekeng changam kamwang migo 
khatdi paniu kam kasibo, kamtang kalubo rouze changam ga patu lusai pathou 
rabowei chiuga raurabowei.

	 English teacher zengmane kakhengbo kamlin kakhai

	 Ms. Sisi
	 Nagaland
	 Mobile no +91xxxxxxxxxxx
	 Email id: sisi24@gmail.com
	 Jengtung:12.10.2021
	 Palam: English laddinra kakhengbo

	 Kakung Sir/madam,

	 Nagaland post ga kapadbo changam gulam zengmane raukhai 
kinmei, I di sibo ngam ga khengkhai yei. Kaladdinbo chiubo ra I 
niu achun thu boyei,di churaunamai tu npou alam bo I niu amaning 
thubowei. I nda di English laddin khai minei Delhi public school ga 
tingkum 4 bamkhai yei. I niu malum mei angamkam khatdi atasi nliu 
niu kheng kabambo wangtang ra.

	 I niu agu resume di khai taman khai m-bammei, siniu atu chelungsa 
ze haibo ngam zi pikhai li. Agu mobile no di pikhai m-bammei 
wagaze atu npou khai keni bo bamsai.

	 Thonkiu yei
	 Malumlubuibo,
	 Sisi

G. 	Schienche teacher kamra zengmane kakheng bo ariak papithiu kabam 
piutu raoukhailo.



44

9

Ka Chamchangbo

Tazat hina, makdi chamaibau rammai 
lung aruang kakhai ga, khat khatzai ali 
thinmi mibo bam. Haichiuze khatkhat 
zai ali thin kamibozi khangkhat zai 
ali ne kakibozai tu kanunbo gane pat 
kamibo bam. Sikumsiakze, aliu Hamai 
paupemai dung paliu wut kanchambo 
rammai bamkammei. Aliu sibowut 
maningtau kadaisai, sizine aliu chun 
kammaring kadai rabo bammei. 
Karaidau Hamai wut madulang ze 
kabambo sizi paliu kachamchangbo 
ziyei. Haibo wutzi Britishmai katang 
di aliu diga paliu kabam bolun haizi 
raudiakgei.

Dadau Hamai zai ali zira mazisi, 
chamchang, hu, di maitu kung chalung 
kasabo di tathun thiukhairabo zai ali 
maliang yei. Aliu Hamai chamun gane 

chalad dinpatkamibo zi kalidai makgei. 
Sizi dikamadubo chamrit kalubo 
cham ariak ga aliu thainai raukhai 
kamibo kumbowei. Din kalubo aratdai 
misai sina zira maima ga pazukhailam 
haze paruna I haizi arunna a mangam 
phi kalugunei ze maningtau luwei. 
Haichiuze paliu chamchang kathin 
gane khatkhat tu kamalumbo bamlu. 
Hamai paliuki gane tadpatmi tadi 
paliu wadaudi paliuki nkham chindiak 
makgei. Tuhoi katangdi dadau cheng 
kathinbo nam rammai ga paliu chaki 
gane walam tadmi tadi wadaudi paliu 
ki nkham chindiak makgei. Paliu 
kagga wa ka agabo tamchang tam.

Chakik kasiara paliuki gane chabauki 
rammai thiu ka mpinbo kikdi bammei. 
Haibo  thak zisai, kalakki  mathiu zi  

KATIRABO DUN:
1. Tadun kakinga maine nakhun simasanlura kinlo, kin kalun, makdi kinmani zumi makze kinlo.
2. Chalad nang simak kasabo rammai paracham padum hinaga kahioze phiulo.
3. Din akhanrabo ga nphinmai, di kaladdinmai tu mazang akhanlo.
4. Chaladkeng kasanbo namg sikalubo rammai nangne kamasingbo chamriang ga raulo.
5. Kamaniubo chamtu rau chamkak bozi pathausiak ze raukhailo.
6. Aliu naimachang lunlung ga chamchang thin kakinbo pawut tu thonlo.

mathiu  gu  kadibam khatga  chabauki 
rammai bamkhat ga thiuaruang yei. 
Haibo bauki rammai khamchin di 
thiusunmak. Haichiubo keng zira ka 
agamai kahabo zansi minei. Maikhatdi 
pagu kamakbo khoimak, haibo nri gadi 
paliu khuga wahina mali malan bam. 
Wagaze maikhat nkan ga makhuibung 
ngaurai mbamsai, sizi paguwei bo 
thiuze singbin diak mimiyei. Pasai ga 
mai kakimai tadwang sizi ngaudau 
tadi maidi sizi paguwei ze asutlak, 
di makhuibung tudi wasiam khatdi 
kammak rabowei. Haizi maigu mineibo 
size situ tadkin mirabowei. 

Characham rammai ga paupemai 
chamchangman ze kalungbo bam. 
Paliu wakhat  kamnei bo makumlu    misai 
siga pating pathinna chamchangze 
kamkhai sangsang guwei. Sichiuze 
chamchang kakambozi tathi thiuhathi 

racham khat gane sikalubo 
bam.

Nda lunga mai khangkhat pathi 
thiuhathi tu mazangze tathan tu 
ha kinze sibo thiuhathi pa-mpau 
piu khuga malanwang tami. 
Sibothi zi tathan tu kabutze 
singgiukam kinze maluang 
uigin tingrun lam wangmi. Sibo 
thiuhathi zi tathan tu kabut but 

chiasiakze  tathan tu kamluze bam, di 
sibo khuga kabam nnammai wangze 
tathi di tathan tu ngaudaulu. Sibolun 
tathi zi pa-mpapiu khulam pakmalan 
wangmi. Chiuze nnammai dung tathan 
zi paliu ramga khoiwang khai-mbam. 
Pa mpaumai wangsuma ze khunbam. 
Chiudi pa mpaumai sizi paguwei ze 
khoira wangrabo wadi malumsun 
tamize tathan zi rintiulu mira ranglu. 
Rintiu tadi paupe cheng zai sai suize 
tathine tathan tu kamkalu zengmane 
pagudam (tathidam) tathan zan kasia 
gepat khai mbam. Pating nak kemibo 
saine nnammai sikalubo tingrunlam 
kabambo namga kalungbopiu thiyei 
bo siwangmi. Haichiubo cham siwang 
mize nnammai tathi gudam khekhaira 
chami phungluze tingrun namlam 
mengtang.

TACHAMKENG RAMMAI
1. 	Singbin	 : 	Tasingpak singchai lun kumze wakhat khuga sum kakhai. Haizi 		

		  n gu, makdi aguwei chiubo zansi. Khamkhai kamibo zansi.
2. 	Taumak	 : 	Chapom ga, makdi agin ga wa wangze bammi kamakbo. Kathiu 		

		  kaniu ariga tau kamakbo.
3. 	Thiuhathi	 : 	Tathi chakhau tu hakasibo thi.
4. 	Uigin	 : 	Diu kamibolam, diubimibolam.	
5. 	Tingrun	 : 	Kadibam matun. Nang chapkabam ga nabin azatlam zi tingbanglam 
			   tu siolo,nabin ahuilam tingnulam tu siolo. Chiusai nsailam makdi 
			   nduklam zi tingrun mibowei.

KAMRABO RAMMAI
A.	 Kamaniubo cham kakkhailo

1.	 Lungwang kamibolam aliu Hamai paupemai dewut gane paliutu sikalu gulo?
2.	 Dadau Hamai mezisize lungwang, changiu di kaphungmaiyei. Haizi dechiubo 

gane sikalu gulo?
3.	 Dezengmane Hamai paliuki gane tadpatmi tadi paki nkham chindiak kamak 

gulo?
4.	 Tingrun rammai pakiluang ga tathan phungwang kalubosai paliu de kam 

gulo?
5.	 Dezengmane Tingpi rammai Tingrun ramlam kameng gulo?
6.	 Dadau Hamai zai ali nkhinthiu makum kapatbo ladkeng thinze raukhailo.

 
B.	 Pabam kamaruang ga raukhailo:

1.	 Dadau Hamai zai ali kachamchangbo _______ rau-nbam.
2.	 _____ zai ali gane kakimai tu ____ patkamibo bam.
3.	 Hamai wadaudi ______ chindiak makgei.
4.	 ________ thiu ka mpinbo kik bam.
5.	 Wa kamra makumlumisai ____ ze kamsangsang guwei.
6.	 ______ chami kasia gepat mbam.
7.	 Maima ga_____ haze palam phiulakmi.

Haichiuze lunga Hamai chamchangze 
aluni kasabo, paleng kagengbo, 
haikumbo paliu tu taumakze lungwang 

kamibo lunlung ga. Pating dinkam 
kalak thiuze paupe cheng kawi 
thinwang kamibo haizi aliu thinkin 
rabo thauwei.

C.	 Tadun ze kinluziu pathaubo chaladkeng phuipad khailo.

a) 	Characham ndebo rengga thiuhathi na tathan tu kam kalubo lamga nnammai 
paliu gu ye chiu kamakbo bamgulo.

	 ____________________________________________________________
	 ____________________________________________________________
b) 	Tadun ndebo rennga nang nkanga wadou lusai kamtasi khaiziu maitu pi sizi 

ra nangniu ngourai ziu ngu ye chiubo din gulo.
	 ____________________________________________________________
	 ____________________________________________________________
c) 	 Tadun ndebo renga aliu pou-pe mai ra paliu mun gane pad kamibora kamtang 

ye chiubo silulo.
	 ___________________________________________________________
	 ___________________________________________________________
d) 	Tadun ndebo rengga aliu hamai khatdi nnamnamai ra khat thiuziu wa kawi 

kakam bo silulo.
	 ____________________________________________________________
	 ____________________________________________________________
e) 	Tadun ndebo rengga hai hamai tu pagu dam di piraboye chiubo silulo.
	 ____________________________________________________________
	 ____________________________________________________________

D. 	Rau ka-mbambo cham rammai zi pathauma pathaumaklo:
1. Aliu hamai katingma ra chamchang mak bowei._____________
2. Aliu hamai katingmai khatkhat tu malum mei ._______________
3. Nda karai douting ra, hamai paliu ki nkham chin duak mimi yei paliu kining 

maiki kameng boting di.__________________________
4.  Nnam maize tathi leng khoipad khai makgei._________________
5. Nda kating hamai rammai ra paliu luni samak gei._______________

E. 	Characham din alira bongam:
Nnamga katingmai khatdi puipiu maikhu ga ka-chamchangbo racham maniulu
wang ngu class ga napam phiuluziu dinkhailo.

F.  Chemai khang 4-5 kumbo ga pabau bau kamluziu aralulo.
1.	 Ndekamziu ka-chamchangbo zi chemai  di mathiuleng pawut bam gulo.
2.	 Nthai dou hamai lunlung phuikhai sai ka-chamchangbo chiubo ndekam ziu 

tambi migulo.
3.	 Ndechiusai  alunlungga khatdi Sochiety ga pi chamchang ziu lungrabo pi 

thinwang dai luralo.
	 Patun patun thiuziu ngu class masuangga dinkhailo.

10

Hamai Walun Kamkakhai di Pakeng

Aliu Hamai binsiam tasingga, 
chaphai-taniga, chakilun di wa kaki, 
chabinsiam haikum bo hina phuikhai 
makdi ngaukhaisai walun kanzunbo 
haibo nia rammai ga bamkhuak ze 

ngau rabo wei. Walun makdi wameng 
buichangpi, chakui, chapuang, 
chareng, kaniu, kuri makdi quiliana di 
ta zuang haikumbo lun makdi pameng 
ngau rabo wei. Chagandung chahiu 
walun madding, masuk, mphibolun 
rammai wania khatga makdi wakhat 
gara bamze ngausang sangyei. 
Haibomeng hina zi dadau hamai 
paupemai tasing-tatu, tingkai-tingriu, 
maluang-singgiu haikumbo hina zi 
paramba bamkhuak yei bo malum 
ga kaatutbo bam, di sibo rammai zi 
paliu khuga wa kacharatbo thiuwei. 
Bamkaraidi wakhaumeng rammai zi 
kahubo, chakhiu, maima ga pachap 
kawibo, charigi kasimai haikumbo 
malin thiukhai bam.

KATIRABO DUN
1.	 Paraha keng size kakinbo ga kin masansiak khailo.
2.	 Simak kasabo lad rammai paraha ga phuiphuilo.
3.	 Akhan ara rabo nangphinmai di kaladdin maitu mazang akhan aralo.
4.	 Kamaniubo chamtu rau chamkakbo zi pathausiak ze raukhailo.
5.	 Chaladkeng kasanbo rammai silo di sibo ladkeng rammai n gu tachamriang rammai ga raulo.
6.	 Hamai lunlung cheng,lunlung zai ka nzunbo hina sikinlo di kakimai kik cheng zai di sikinlo.
7.	 Dadau hamai walun katam tambo wa khatgadi wakhat gadi kamkakhai bo paramba silulo.
8.	 Waraha rou-ali lulo.

BUICHANG MENG:
Wameng aliu kangaubo pakhiangna 
ruangga buichangpi meng zi madu 
diang yei. Sizi hamai lunlung zai 
di paliucheng ali malin meng yei. 
Haichiubo gane buichang zi aliu gu 
state(disiam) khau chiuze kubam. 
Buichang zi aliu kalak kawibo, padau-
rangkang ngau makenglu kabam, di 
kadi kawibo zansi yei. Buichangpi 
meng chaki kamapiu ga ruikhai makdi 
dukakhaibo pakeng zisai pampaupiu 
parammaina mathiutu kingam kalu 
bopiu chiubo zansiyei. Wadau gara 

chaki kamalan chakike nnia kam 
kakhai bodi bam, sibokeng zisai chaki 
mpaupiu maitu kikakhai bopiu chiubo 
zansi yei. Tasingtiang palun Y kumbo 
sum kalu boga buichangpi meng siga 
rui kakhai bodi kalak kawibopiu makdi 
maima ga mai mathiutu kingam kalu 
bopiu chiubo zansi yei.

CHARENG:
Thina ruangga chareng tuzi hamai 
maning maku manbo wei. Chareng 
zi pumtan di tachap kakubo zansi 
yei. Hamai kik kakeng puimai paupe 

phaini thinpiu bolun cherengmi 
makhun khun guwei. Puimai mathiu 
zi charengmi makhun makgei. Chiudi 
Aomai chamai mathiutu kikalumai 
nau di paliuna piumai dung ra 
charengmi paliu thamga makhun 
suiyei. Haichiubo zengmane Hamai 
charengmi tuzi wa paman kakungbo 
wei ze maning yei. Konyak mai kagga 
chawangmai paliu zi(tazi) ga chareng 

lun ruikhai khai guwei. Sibokeng zisai 
paliu zi chawang zat makdi chawang 
riang chiubo zan siyei.

CHAKUI:
Chakuimeng zisai, chahut, katanbo 
di kagumbo chakilun, wakhau kakibo 
lun haikumbo namga papi kathiumai 
kiga, khangchiuki rammai di Hamai 
rengmun kiga ruikhai makdi kamkhai 
kambambo bambam mei. Sibokeng zira 
siga kabampiu makdi siga kabammai 
pahut kabam mai di huchang kahumai 
chiubo keng yei. Chakui meng zi 
piumai phai gadi giakkhai khaibo 
bam. Chakiuihin zi charigi kasimai 
matiu tiu guwei, sibokeng zisai paliu 
zi hu di chari kathiu bosiam kasimai 
chiubo kengyei. Chakuihin tiu zi tapi 
dang kalu bosai simai tu tapi dang 
kalubo zansi thiuze khera bo wei.

CHAHUM DI TAZUANG:
Chahum di tazuangmeng zi buichang 
di chakui meng kumze ngauzu makgei, 
chiudi sizi ditu pakeng bamkhuak yei. 
Chahum zisai chari kathiu ga tazan 
katadmai makdi pakiluang ga tathiu gi 
kasimai. Tazuang zisai chapum malai 
kap kapbo di ningting ze wa maning 
lunuang nuangbo zansi yei.

CHAKIK LUNGPAT KHAI RABO 
MENG RAMMAI:
Nabum, chamai lun rammai, chamaipi 
tasing V- lun kumze sum kakhaibo, 
haikumbo meng rammai zi chakik 
lungpat khai rabo makdi marai 
thiungam kalubo zansi yei. Chahiu, 
naimik di chagandung meng zisai 
pumtan makdi chari kathiubo siam 
kasibo zansi yei.

Sümi gu zansi chamikang lun zisai 
padau-rangkang phi makeng kalubo 
makdi nkhun making kalubo zansiyei 
di parammaina mathiu tu kingam 
kalumai ki kapiu ga chamikang lun 
ruikhai mbam bam gu wei.

WALUN MPHI MADING KALIANG 
CHIUBO LUN RAMMAI:
Chaphai tanina haikumbo ga wagiak 
katam tambo aliu ngaungau wei. 
Kalang riang pagiak katam tambo 
dak akize chaphai tanina pagiak 
ngauwimanze dakpat luwei. Chakik 
machang paliu giak katesibo thinchap 
kin karazengmane paliuphai, tanina 
haikumbo ga pagiak katesibo dakkhai 
khai yei. Haichiubo phaini gane mai 
paliutu sibo kikyei bo sitasi luwei.

CHAGIGIAK (TATTOO)
Chagigiak (tattoo) pagiaklun 
katamtambo madding masuk,  
Kaliangdi nkoiroiroin bo chapum ga 
giakphung kakin bo aliu Ngaungau 
wei. Hamaikik kasiara chagi giakmak, 
chagi kagiak bo zi Konyak, Chang, 
Phom, Khiamniungan, Pochury, 
Ao, Sangtam di Yimchunger haibo 
kik rammai ziyei. Haibo kik rammai 
paliugigiak palun tamritrit lei. 
Chagigiak pakeng kamadubo kakeng 
bammai. Dezengmane chagigiak 
rammei kagiak gulo chiubokeng: 
Mpiumaipum ginga chagigiak 
giakkakhaibo keng zisai, mpiumai 
chari kathiuga kahumai tu giak tasibo 
zansiyei. Mpiumaina akhang suze 
tathiu- chari kathiuga kahumai tu giak 

tasibo zansiyei. Mpiumaina akhang 
suze tathiu-chari kathiu ga suizau 
ze nnamai ncham ga bamta kamibo 
taniazai gane giak tasi kakhaibo 
zansi yei. Chakik kasia piumai tapi 
dangkalumai tu chagigiak paliu zuga 
giak yei. Kakibo kik haibo ngam 
kamngam kalumai tu paliu zuga 
chagigiak giak sunmak ze paliuga 
ga makdi paliu pumgin wakhat gadi 

wakhat gadi giak yei. Sibosaidi kakimai 
kamalumbo paliu paliugi giaklu saize 
wakhat lam kawangbo malum thinze 
chagi giak yei. Puimai tu chagi kagiak 
bozi paliu riga lunlung kali kawangbo 
zansi thiuze giak yei. Chakik kesia ra 
aliumaina aliusu misai paliugi giak 
tasi miyei. Haichiubo nri gadi, puimai 

TACHAMKENG RAMMAI
1.	 Kamapiu	 :	 Chaki singbengpiu kapiu chaki pamalan lam beng 		

		  kakhaibo piu.
2.	 Makhun	 :	 Chapitham ga wa khatdi khatdi ngauwi, ngauzi ra
			   raukakhai.
3.	 Chahut	 :	 Kahubo, n ngun kamakbo.
4.	 Chagigiak	 :	 Chamai pum chagi ga wa pagiak kathiubo ne giak 
			   kakhaibo giak.
5.	 Tapi	 :	 Chamaipi
6.	 Nabum makdi Nebum	:	 Puimaina- tena.

chamithiu kami bosai chagigiak 
giaksandaiyei. Sibosaidi paliu maipui 
thiu kamibo zansi di giakdai, haichiuze 
giakwang yei. Chagigiak chamaitu 
kagiak bozi chakhau bamkaraidi 
chakui ne paliu tu kamsat makdi 
mintiu makra malut kakeng giak giak 
yei. Chagigiak pakeng dikamadubo di 
dimadu zu kamak bo hai pakhiangna, 
Hamai lunlung ga wa kadibo thiubam. 
Sizine paliu khuga wa katesibo kadau 
di paliu wakhatdi khatdi kamkakhaibo 
rammai tu size bamlu ra chagigiak 
hina gane aliu paupemai lunlung raha 
simawidiang kalubo bammei.

KAMRABO RAMMAI

A.	Kamaniubo rammai chamkaklo:
1.	 Nagaland ga Hamai chagigiak kanzunbo nang kangaubo dedelo?
2.	 Dezengmane buichang zi pazan kamadulo?
3.	 Nagaland ga thina di kamadubo meng nang kangaubo debo thinalo? Haibo 

thina delamne ngaulu builo?
4.	 Chakuimeng zi de zansilo? Chakuihin tiu sau matiu kabui gulo?
5.	 Nagaland ga wameng kaliang, madding mphi chiubo meng nang degane 

ngaulu builo?
6.	 Debokik rammai chagigiak ka giak gulo?
7.	 Piumai chagi kagiakbo pakeng kanzunbo dedelo?
8.	 Puimai chagi kagiakbo pakeng kanzunbo dedelo?

B.	Tachamriang pathau ga zu aruanglo:
a. 	 Chaki ke makdi katiang lun ga
	 buichangpilun ruikakhaibo	 a. Chari kathiu ga tanhubo
b. 	 Piumai gin ga chagigiak	 b. Mathiu tu ki kakhai
c. 	 Puimai nabum	 c. Chahut makdi kahubo
d. 	 Charenglun taziga ruikakhai	 d. Pakik lungpat rabo
e. 	 Chakui meng	 e. Maikhat lunlung kali kapatbo
f. 	 Puimai chagigiak pakeng	 f. 	Konyak mai wangpiu

C. 	Pathaubo cham rittasilo:
1.	 Aliumaina pumgin ga wakhat gadi khat gadi chagigiak kagiakbozi

a. 	Tingkhang kamibo zansi
b. 	Tanhumai nau
c. 	Chagigiak kagiakpiu napiu

2.	 Hamaikik kasiara chagigiak rammai piumai pumga makdi tazu ga giak yei.
a. 	Chari kathiuga tapi dangkalumai runna
b. 	Panauthiu kami bosai
c. 	Pakiluang ga papipiu thiukalu bosai

3.	 Chakuimeng ngausang sang bozi
a. 	Nnamga papi kathiupiu kigadi paphai ga
b. 	Nnamga papi kathiupiu ki, khangchiuki di puimai phaiga
c. 	Kalak kawimai ki hinaga

4.	 Hamai mathiu aruang gumeng pakik palin madatpat makdi lungpatlu kabuibo 
meng rammai
a. 	Tazuang, chakui di mading, mphi kaliangbo meng
b. 	Puimai gage mading, Mphi, kaliangbo giak
c. 	V lun tasing sumkakhaibo, chamailun, puimai Nabum

5.	 Chaki kama, khangchiuki di kaluang rengmun haikumbo rammai ga walun 
rammai zi
a. 	Palun ngau kawi zengmane kada kalubo rammai
b. 	Paliu zengmane wa pakeng bam kam ze kam kakhai bowei
c. 	Parammai kalak kawibo zansi kamlin kakhai

D.	Hamaiki mengga walun na maningbo meng rammai kabambo meng raulu, 
chiuluze dezengmane nang sibomeng rammai tu dezengmane namaning go 
pakeng raukhailo.

E. Tasi ningting ra tuhoi hai hamai di kakeng lamra siminei. Ntu  nazat ga 
wakasimaipiu pathak/palun taliu padra malum khaiyei chiu maninglo.
Palungiak mawi sui luze ndechiu bogane sichiu giak kakhai go size ngu 
class ga dinlulo.

F.  Waraha karoubo chiubo ra pikakhaibo chamkhen ga mbu naze karoubo 
tuyei.Pagu chamkhen raha gadi dinwangne di karoupiu gu pamaning gane 
rounei. Waraha karoubo palam sum bammei.

•	 Karaibocham: Karoubo chamkeng zi karaibocham thiuziu roululo
•	 Papum: Nangniu paraha nchun maning ga rou di kam matheng lubuiyei
•	 Pamalanbocham: Nang rouwang kamibo tu dindia ziu pamalanbo cham 

khailulo.Waraha karouga hainiu nkha di pathau kamwang lubui yei
•	 Paraha zan khai mangai dulo
Waraha karoubo kamlin kakhai:
Chamkhen:          Chaka kawibo
	 Chaka kawibo haira tingwang niu chamlam kakhai bowei. Chaka kawibora 

aringting pakhiangnaga bam tazutle. I ra arakatan maiyei aka kawibo ngou 
luziu. Akapui anai ra nnalun gangne mazang khang yei chiuziu anai tingkhang 
su ta anai gu chaka di suk diang di tan diang miyei. Anai achun kawibo di 
kasabo pakhiang na khatkhat khu ga dinnei. I kanangbo kawangbo lundi aka 
bamziu I ra wadi kamanang bo hayei.

	 Akapui haira chemai kawi di paningting kawibo puiyei. Pazi pagu churaudi 
kamsi, paniu aliu gu class gara wikathubo ga takum machang na wang 
tazutle. Chiudi pa chaliang mimakgei.Pa atu agu churau kam mawi ra kachu 
chu yei.Patu mainiu ka-adou hinaniu masen ne. I anai gu chaka zeng maniu 
tingwang khuga kakheng kam pazutle pi anaitu chaka pazut bam niyei. Aliu 
chaka kathiu botingga maning makung rabo bammei.

Kamrabo: Waraha chalad 150 thinziu raukhai lo. Pahangga kapibo chamkeng 
thinziu (kaladdinmai khai tun dai ziu churaunamai tu pi kada lubui yei)

•	  Agu cheng tu chakhuang kathiubo
•	 Chareng hai hamai zeng mane pakeng kabambo.

